МОНГОЛ УЛСЫН ИХ ХУРЛЫН ТҮР ХОРОО /“ОЮУ ТОЛГОЙ ОРДЫН АШИГЛАЛТАД МОНГОЛ УЛСЫН ЭРХ АШГИЙГ ХАНГУУЛАХ ТУХАЙ” МОНГОЛ УЛСЫН ИХ ХУРЛЫН 2019 ОНЫ 92 ДУГААР ТОГТООЛЫН ХЭРЭГЖИЛТЭД ХЯНАЛТ ТАВИХ, ШААРДЛАГАТАЙ БОЛ САНАЛ БОЛОВСРУУЛЖ, ДҮНГ НЭГДСЭН ХУРАЛДААНД ТАНИЛЦУУЛАХ ҮҮРЭГ БҮХИЙ/-НЫ 
2021 ОНЫ 9 ДҮГЭЭР САРЫН 08-НЫ ӨДӨР 
/ЛХАГВА ГАРАГ/-ИЙН ХУРАЛДААНЫ ТОВЬЁГ

	№

	1.
	Хуралдааны товч тэмдэглэл:  

	Хуралдааны дэлгэрэнгүй тэмдэглэл

	1.Рио Тинто компанийн Зэсийн группийн захирал Б.Болд, Туркойз Хилл Ресурссез компанийн захирал Стийв Тибоу нараас Монгол Улсын Ерөнхий сайдад ирүүлсэн албан захидлыг танилцуулах
	4-19

	
	2.Санхүүгийн зөвлөх сонгон шалгаруулах тухай асуудал
	19-24


Монгол Улсын Их Хурлын Түр хороо /“Оюу толгой ордын ашиглалтад Монгол Улсын эрх ашгийг хангуулах тухай” Монгол Улсын Их Хурлын 2019 оны 92 дугаар тогтоолын хэрэгжилтэд хяналт тавих, шаардлагатай бол санал боловсруулж, дүнг нэгдсэн хуралдаанд танилцуулах үүрэг бүхий/-ны 2021 оны 9 дүгээр сарын 08-ны өдөр /Лхагва гараг/-ийн хуралдааны товч тэмдэглэл 


Түр хорооны дарга Ц.Даваасүрэн ирц, хэлэлцэх асуудлын дарааллыг танилцуулж, хуралдааныг даргалав. 

Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу өндөржүүлсэн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Түр хорооны хуралдааныг цахим хэлбэрт шилжүүлж, Түр хорооны хорооны дарга Ц.Даваасүрэн, Улсын Их Хурлын гишүүн Ж.Сүхбаатар, Ц.Сандаг-Очир, Г.Тэмүүлэн, Б.Энхбаяр нар “Жанжин Д.Сүхбаатар” танхимаас, бусад гишүүд MyParliament программ болон цахим хуралдааны программыг ашиглан Түр хорооны хуралдаанд цахимаар оролцов. 


Хуралдаанд ирвэл зохих 24 гишүүнээс 13 гишүүн цахим хуралдааны программын ирцэд бүртгүүлж, 54.2 хувийн ирцтэйгээр хуралдаан 11 цаг 25 минутад Төрийн ордны “Жанжин Д.Сүхбаатар” танхимд эхлэв. 


Чөлөөтэй: Ш.Адьшаа, Ё.Баатарбилэг, Б.Бат-Эрдэнэ, Ж.Ганбаатар, С.Ганбаатар, Г.Ганболд, Х.Ганхуяг, Г.Дамдинням, Ж.Мөнхбат, Ч.Ундрам, С.Чинзориг.

Нэг.“Рио Тинто” компанийн Зэсийн группийн захирал Б.Болд, “Туркойз Хилл Ресурссез” компанийн захирал Стийв Тибоу нараас Монгол Улсын Ерөнхий сайдад ирүүлсэн албан захидлыг танилцуулах

Хэлэлцэж буй асуудалтай холбогдуулан Улсын Их Хурлын гишүүн, Хууль зүй, дотоод хэргийн сайд Х.Нямбаатар, Засгийн газрын Хэрэг эрхлэх газрын дэд дарга Б.Солонго нар “Жанжин Д.Сүхбаатар” танхимаас оролцов.


Хуралдаанд Улсын Их Хурлын Тамгын газрын Хяналт шалгалт, үнэлгээний газрын Хяналт шалгалтын хэлтсийн зөвлөх С.Эрдэнэчимэг, Төсвийн хяналт, шинжилгээний хэлтсийн референт Д.Гэрэлт-Од, Хууль, эрх зүйн газрын Байнгын хорооны асуудал хариуцсан хэлтсийн Үйлдвэржилтийн бодлогын байнгын хороо хариуцсан референт Б.Ууганцэцэг нар байлцав.

 “Рио Тинто” компанийн Зэсийн группийн захирал Б.Болд, “Туркойз Хилл Ресурссез” компанийн захирал Стийв Тибоу нараас Монгол Улсын Ерөнхий сайдад ирүүлсэн албан захидлыг Улсын Их Хурлын гишүүн, Хууль зүй, дотоод хэргийн сайд Х.Нямбаатар танилцуулав.

Танилцуулгатай холбогдуулан Улсын Их Хурлын гишүүн Ж.Сүхбаатар, Х.Болорчулуун, Г.Тэмүүлэн, Ц.Сандаг-Очир нарын тавьсан асуултад Улсын Их Хурлын гишүүн, Хууль зүй, дотоод хэргийн сайд Х.Нямбаатар, Засгийн газрын Хэрэг эрхлэх газрын дэд дарга Б.Солонго нар хариулж, тайлбар хийв.

Түр хорооноос гарах шийдвэрийг Монгол Улсын Засгийн газарт тэмдэглэлээр хүргүүлэхээр тогтов.

Рио Тинто компанийн Зэсийн группийн захирал Б.Болд, Туркойз Хилл Ресурссез компанийн захирал Стийв Тибоу нараас Монгол Улсын Ерөнхий сайдад ирүүлсэн албан захидлыг Түр хорооны гишүүд сонслоо.

Уг асуудлыг 12 цаг 20 минутад хэлэлцэж дуусав.

Хоёр.Санхүүгийн зөвлөх сонгон шалгаруулах тухай 

Хэлэлцэж буй асуудалтай холбогдуулан Улсын Их Хурлын гишүүн, Хууль зүй, дотоод хэргийн сайд Х.Нямбаатар, Засгийн газрын Хэрэг эрхлэх газрын дэд дарга Б.Солонго нар “Жанжин Д.Сүхбаатар” танхимаас оролцов.


Хуралдаанд Улсын Их Хурлын Тамгын газрын Хяналт шалгалт, үнэлгээний газрын Хяналт шалгалтын хэлтсийн зөвлөх С.Эрдэнэчимэг, Төсвийн хяналт, шинжилгээний хэлтсийн референт Д.Гэрэлт-Од, Хууль, эрх зүйн газрын Байнгын хорооны асуудал хариуцсан хэлтсийн Үйлдвэржилтийн бодлогын байнгын хороо хариуцсан референт Б.Ууганцэцэг нар байлцав.

Санхүүгийн зөвлөх сонгон шалгаруулах тухай асуудлын талаар Засгийн газрын Хэрэг эрхлэх газрын дэд дарга Б.Солонго танилцуулав.

Танилцуулгатай холбогдуулан Улсын Их Хурлын гишүүн Ц.Даваасүрэн, Х.Болорчулуун нарын тавьсан асуултад Улсын Их Хурлын гишүүн, Хууль зүй, дотоод хэргийн сайд Х.Нямбаатар, Засгийн газрын Хэрэг эрхлэх газрын дэд дарга Б.Солонго нар хариулж, тайлбар хийв.


Түр хорооноос гарах шийдвэрийг Монгол Улсын Засгийн газарт тэмдэглэлээр хүргүүлэхээр тогтов.

Түр хорооны хуралдаанаар Санхүүгийн зөвлөх сонгон шалгаруулах тухай асуудлын талаарх танилцуулгыг сонслоо.

Түр хорооны хуралдаанаар 2 асуудал хэлэлцэв.
 Хуралдаан 1 цаг 27 минут үргэлжилж, 24 гишүүнээс 13 гишүүн хүрэлцэн ирж, 54.1 хувийн ирцтэйгээр 12 цаг 52 минутад өндөрлөв.

Тэмдэглэлтэй танилцсан:

ТҮР ХОРООНЫ ДАРГА 





Ц.ДАВААСҮРЭН


 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 
 АЛБАНЫ ШИНЖЭЭЧ





П.МЯДАГМАА
МОНГОЛ УЛСЫН ИХ ХУРЛЫН ТҮР ХОРОО /“ОЮУ ТОЛГОЙ ОРДЫН АШИГЛАЛТАД МОНГОЛ УЛСЫН ЭРХ АШГИЙГ ХАНГУУЛАХ ТУХАЙ” МОНГОЛ УЛСЫН ИХ ХУРЛЫН 2019 ОНЫ 92 ДУГААР ТОГТООЛЫН ХЭРЭГЖИЛТЭД ХЯНАЛТ ТАВИХ, ШААРДЛАГАТАЙ БОЛ САНАЛ БОЛОВСРУУЛЖ, ДҮНГ НЭГДСЭН ХУРАЛДААНД ТАНИЛЦУУЛАХ ҮҮРЭГ БҮХИЙ/-НЫ 2021 ОНЫ 9 ДҮГЭЭР САРЫН 8-НЫ ӨДӨР /ЛХАГВА ГАРАГ/-ИЙН 

       ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ц.Даваасүрэн: Танилцуулга хийхэд заавал ирц заавал шаардлагагүй биз дээ. Зүгээр л мэдээлэл өгөх гэж байгаа шүү дээ. Нямбаа сайд наашаа суучих. Оролцож байгаа улсуудыг би зүгээр танилцуулчихъя. 

Эрхэм гишүүдийн энэ өдрийн амгаланг ирье. Түр хорооны ирцийг танилцуулъя.

Миний бие, Адьшаа гишүүн онлайнаар, Алтанхуяг гишүүн онлайнаар, Анужин гишүүн цахимаар. О, Н гэдэг нь юу гэж байгаа юм. Тэгээд яагаад ингээд бичсэн юм. Ирсэн юм шиг. Байхгүй юм байна шүү. 

Миний бие, Анужин гишүүн цахимаар, Болорчулуун гишүүн цахимаар, Бямбацогт гишүүн цахимаар, Дэлгэрсайхан гишүүн цахимаар, Жаргалмаа гишүүн цахимаар, Сандаг-Очир гишүүн ирсэн байна. Сүхбаатар гишүүн цахимаар.Тэмүүлэн гишүүн ирсэн байна. Энхбаяр гишүүн ирэх гэж байгаа юм байна. Ийм гишүүд өнөөдрийн хуралдаанд оролцож байна.

Өнөөдрийн хуралдаанаар Оюу толгойн асуудалтай холбогдолтой шинээр үүсээд байгаа нөхцөл байдлыг түр хорооны гишүүдэд танилцуулах зорилгоор хуралдаж байгаа юм. 

Нэгдүгээрт бол Рио Тинто компанийн Зэсийн группийн захирал Б.Болд, Туркойз Хилл Ресурссез компанийн захирал Стийв Тибоу нараас Монгол Улсын Ерөнхий сайдад ирүүлсэн албан захидлыг танилцуулна. 
Хоёрдугаарт бол Хуулийн зөвлөх болон санхүүгийн зөвлөх сонгон шалгаруулахтай холбогдолтой Засгийн газрын ажлын хэсгийн зүгээс танилцуулах юм.

Ингээд эдгээр хоёр танилцуулгатай холбогдуулаад гишүүд санал солилцоно. Энэ хоёр асуудлыг хэлэлцэхээр төлөвлөсөн байгаа. Мөн манай Ганбаатар гишүүн Санхүүгийн зөвлөх, хуулийн зөвлөхтэй холбоотой албан захидал ирүүлснийг би гишүүдэд тараасан байгаа. Энэ зөвлөхүүдийн холбогдолтой материал Монгол Улсын Ерөнхий сайдад ирүүлсэн захидлыг бас та бүхэнд тараасан байгаа. Энэ танилцуулах гэж байгаа асуудалтай холбогдолтойгоор санал хэлэх гишүүн байна уу? Цахимаар байна уу? Алга байна. 

Ингээд асуудалдаа оръё. Эхний асуудал Монгол Улсын Ерөнхий сайдад Рио Тинто компаниас ирүүлсэн албан захидлыг танилцуулна.
Засгийн газрын гишүүн, Хууль зүйн сайд энэ асуудлаар Засгийн газрын ажлын хэсгийг ахалж байгаа Нямбаатар сайд танилцуулна. 

Нямбаатар сайдад микрофон өгье. 

Хоёр дугаар микрофон байна. 

Х.Нямбаатар: Түр хорооны гишүүдэд энэ өдрийн мэндийг хүргэе. 

2021 оны 8 дугаар сарын 24-ний өдөр Монгол Улсын Ерөнхий сайд Оюун-Эрдэнэд хаяглаж Рио Тинто* Туркойз Хилл Ресурс компаниудаас албан бичиг ирүүлсэн. 

2021 оны 9 дүгээр сарын 2-ны өдөр Оюу толгой төсөлтэй холбогдуулж байгуулагдсан ажлын хэсэг хуралдаж Рио Тинто, Туркойз Хилл Рессурс компаниудаас ирүүлсэн албан бичгийг ажлын хэсгийн гишүүдэд танилцуулсан. Албан бичгийн үндсэн агуулгыг дурдвал гүний уурхайн бүтээн байгуулалтад тулгарсан хүндрэлээс шалтгаалж талуудын харилцаанд хүндрэл учирсанд уучлал хүссэн байна. Цаашлаад Эрдэнэс Оюу толгой хязгаарлагдмал хариуцлагатай компанийн хувь эзэмшилд ногдох зээлийн хүүг бууруулах зээлийн хэмжээг бууруулах асуудлыг хэлэлцэх боломжтой байна гэдэг мэдээллийг ирүүлсэн. 
Мөн дараагийн гурван жилийн хугацаанд нэг их наяд төгрөгийн нэмэлт төлбөрийг Монгол Улсын Засгийн газар төлөхөд бэлэн байгаагаа илэрхийлсэн. Бид Рио Тинто, Туркойз Хилл Рессурс компаниудтай цаашид яриа хэлэлцээг үргэлжлүүлж гүний уурхайн бүтээн байгуулалтыг саадгүй урагшлуулах нь зүйтэй гэж үзэж байна. Ажлын хэсэг яриа хэлэлцээнд дэмжлэг авах зорилгоор санхүүгийн зөвлөх, хуулийн зөвлөх томилох ажлыг 2021 оны 6 дугаар сараас эхэлж ажлын дэд хэсгүүд судалж, дэлхийн нэр хүндтэй хөрөнгө оруулалтын компаниуд олон улсын хуулийн фирмүүдтэй харилцаж ажиллаж эхэлсэн. Одоогоор Засгийн газрын хуралдаанаар энэхүү асуудлыг эцэслэн шийдвэрлээгүй байгаа бөгөөд шийдвэр гарсны дараа та бүхэнд одоо мэдээллийг дэлгэрэнгүй танилцуулах боломжтой байгаа. 
Өнөөдрийн түр хорооны хуралдаанаар эхний танилцуулахаар хэлсэн асуудал бол би товч утгыг нь хэлсэн. Та бүхэнд бас дэлгэрэнгүйгээр нь мэдээлэл нь очсон байгаа байх. Ерөнхий сайдад ирсэн албан захидал байгаа. 

Албан захидлын албан бус орчуулгыг бас би та бүхэнд дахиад арай дэлгэрэнгүй байдлаар танилцуулъя. Энэ дээр Монгол Улсын Засгийн газарт цаашид улам их амжилт хүсэхийн ялдамд Оюутолгой төслийг урагшлуулж улмаар Монгол Улсыг амжилттай хөгжүүлэх явцад тулхтай хувь нэмэр оруулахад чиглэсэн саналыг хүргүүлж байна. Оюутолгой төсөл нь өнгөрсөн 10 жилийн хугацаад техникийн олон сорилт бэрхшээлийг даван туулж ирсэн. Өдгөө бүтээн байгуулалтынхаа дараагийн шатыг дуусгах түүнчлэн уг төслийн төлөвлөгдсөн үр дүнг хэрэгжүүлэхэд тун дөхөж буй нь олон улсын зах зээлд Монгол зэсийн хэрэгцээ улам бүр нэмэгдэж байгаа цаг үетэй таарч байна. Гүний уурхайн бүтээн байгуулалтын зардал төлөвлөгөөт хугацааны өөрчлөлттэй холбогдож сүүлийн үед бидний харилцаанд учирсан хүндрэл бэрхшээлийг бид бүхэн ойлгож байна.

Энэхүү төсөлд тулгарсан техникийн олон сорилт бэрхшээлийг шийдвэрлэхийн тулд бүх нөөц боломжоо дайчилж, шийдвэр гаргахдаа бүх түншлэгч талын эрх ашгийг хангах талаар эрмэлзэн ажиллаж ирсэн боловч сэтгэл гонсойлгосон нөхцөл байдал үүссэнийг бид хүлээн зөвшөөрч байна. 

Оюу толгойн эдийн засгийн ач холбогдол, уг төслөөс улсын төсвийн орлогод оруулдаг хувь нэмрийг харгалзан үзэж энэхүү нөхцөл байдал нь Монгол Улсын Засгийн газар, ард түмэнд хүнд тусаж байгааг бид мэдэрч байна. 

Энэ бүхэн бидний харилцаанд сөргөөр нөлөөлж байгаа явдалд бид хүлцэл өчиж байна. 

Дээрх байдлыг залруулах замаар Оюу толгой төслийг урагшлуулахын тулд жинхэнэ түншүүдийн ёсоор зүтгэхэд бэлэн байна.
Иймээс өнөөдөр Монгол Улсын Засгийн газар болон Улсын Их Хурлын зүгээс тавьсан зорилттой нийцэхүйц шийдэлтэй санал танд тавихыг хүссэн юм.
Нэгд, цар тахлын улмаас дэлхийн бусад улс оронтой нэгэн адил Монгол Улс хүндрэл бэрхшээлтэй тулгарч байгааг бид ойлгож байна. Эдийн засгийг сэргээх нь ирэх жилүүдийн гол зорилт байх нь дамжиггүй. Гүний уурхайн үйлдвэрлэл хойшилсон нь ийм эгзэгтэй үед Засгийн газрын төсөвт чухлаар шаардагдах орлогод сөрөг нөлөө үзүүлсэн. Үүнтэй холбогдуулж ирэх гурван жилийн хугацаанд 1 их наяд төгрөгийг Монгол Улсын Засгийн газрын төсөвт нэмэлт орлого байдлаар оруулах саналтай байна. Энэхүү шийдэл нь Оюу толгойгоос эдүгээ төлж буй татвар, АМНАТ, бусад төлбөр, хураамж дээр нэмэгдэх орлогын эх үүсвэр бий болгох боломжтой юм. 

Энэхүү нэмэлт орлого нь нийгэм, эдийн засгийн нухал төслүүдийг хэрэгжүүлж, улмаар КОВИД-19 цар тахлын нөлөөнөөс Монгол Улс ангижрах, улс орны тулгамдсан зарим асуудлыг шийдвэрлэхэд дэмжлэг болно гэж найдаж байна. 

Хоёрдугаарт Засгийн газарт ирэх өгөөжийг хурдасгахын тулд Оюу толгойгоос “Эрдэнэс Оюу толгой” ХХК-д төлөх ногдол ашгийн хугацааг наашлуулж, хөрөнгө оруулалтад ногдох хуримтлагдахаар байсан өрийн хэмжээг бууруулан шийдвэрлэхэд бэлэн байна. Үүнийг шийдвэрлэх боломжтой цөөнгүй гарц байгаа хэмээн бид үзэж байгаа учраас 2020 оны “Нарийвчилсан тооцоолол”-оос үүдэлтэй “Эрдэнэс Оюу толгой” ХХК-д ногдох зардлын хэтрэлтийн нөлөөг хэсэгчлэн бууруулах зорилгын хүрээнд энэхүү асуудлыг Засгийн газрын ажлын хэсэгтэй хамтарч судалж байна. Үүнээс гадна Оюу толгой төсөл дэх “Эрдэнэс Оюу толгой” ХХК-ийн хувь эзэмшлийн асуудлыг үндсээр нь шинэчлэх, хэрхэн хэрэгжүүлэх талаар боловсруулсан санал бидэнд байгаа бөгөөд түүнийг хэлэлцэхэд бэлэн байна.
Эдгээр санал нь хамтдаа урагш ахиж, цаашдаа холбогдох бүх талд бодит үр өгөөжөө өгөх боломжтой харилцан итгэсэн, бат бэх харилцааг шинээр бий болгох боломжийг олгоно гэж бид чин сэтгэлээсээ найдаж байна. Таны заавар зөвлөмж, зөвшөөрлийн хүрээнд манай хэлэлцээний багууд эдгээр саналыг түргэн шуурхай, бодит ажил хэрэг болгож, төсөл дахин хойшлох, Оюу толгойн үр өгөөж алдагдахаас сэргийлэх боломжтой гэж үзэж байна.
Мөн манай санал нь талууд хүлээн зөвшөөрөхүйц үндэс суурийг бий болгох бүрэн боломжтой гэж үзэж байгаа учраас олон улсын арбитрын процесс, сөрөг нэхэмжлэлийг түр хойш нь тавьж, тулгарсан асуудлуудаа яриа хэлэлцээний замаар шийдвэрлэх нөөц боломж бий гэж үзэж байна. Тэгээд ч яриа хэлэлцээний замаар асуудлаа шийдвэрлэх нь талуудын ашиг сонирхолд бүрэн нийцэхээс гадна бидний харилцааг шинэчлэн сайжруулах хүчин чармайлтад тус дэмтэй гэж итгэж байна.
Гүний уурхайн огтлох малтлага, өөрөөр хэлбэл үйлдвэрлэлийг эхлүүлэхээс өмнө Оюу толгой төслийн хувьд хэд хэдэн асуудлыг шийдвэрлэх шаардлагатай байна. Үйлдвэрлэлийн үйл ажиллагааг эхлэхэд шаардагдах техникийн болоод дэд бүтэц үндсэндээ бэлэн болсон байгаа боловч “Оюу толгой” ХХК-ийн ТУЗ-ийн түвшинд шийдвэрлэх шаардлагатай доорх зарим чухал асуудал хүлээгдсээр байна. 
Үүнд 2019 оны Нөөцийн тодотгол тайлан, 2020 оны шинэчилсэн Техник, эдийн засгийн үндэслэлийг Эрдэс баялгийн мэргэжлийн зөвлөл хүлээж авах, Оюу толгойн уурхайн цахилгаан эрчим хүчний урт хугацааны, тогтвортой шийдлийг тохирох, гүний уурхайн бүтээн байгуулалтыг дуусгах зорилгоор 1.4 тэрбум ам.долларын нэмэлт хөрөнгө оруулалтыг оруулж ирэхийн тулд “Оюу толгой” ХХК-ийн ТУЗ төсвийн нэмэгдлийг батлах зэрэг асуудал орж байгаа болно. Эдгээр асуудлууд шийдвэрлэгдсэнээр хөрөнгө оруулагчид нэн чухал бөгөөд эргэж буцах боломжгүй шийдвэр гаргах, төслийг цаашид зогсолтгүй үргэлжлүүлэх боломжтой болно. Энэхүү захидалд дурдсан саналыг улам боловсронгуй болгоход дээрх асуудлуудыг аль болох шуурхай шийдвэрлэх зорилгоор хамтран ажиллах бүрэн дүүрэн эрмэлзэлтэй байна. Ингэснээр гүний уурхайн үйл ажиллагааг эхлүүлэх боломж бүрдэх юм.
Рио Тинто, Туркойз Хилл Ресурс, Монгол Улсын хувьд Оюу толгой маш чухал төсөл  юм. Ийм далайцтай том төслүүд хүндрэл бэрхшээлтэй тулгардаг нь түгээмэл байдаг. Гэвч хамтран ажиллах шийдлээ бүтээлчээр тохирч чадвал түншлэлээ улам бэхжүүлсний үндсэн дээр бид ирээдүйд тулгарч болзошгүй саад бэрхшээлийг даван туулна гэдэгт итгэлтэй байна. 

Дээрх санал нь хамтдаа урагш ахиж цаашдаа холбогдох бүх талд бодит үр өгөөжөө өгөх чадамжтай харилцан итгэсэн, бат бэх харилцааг бий болгох боломж олгоно гэдэгт бид чин сэтгэлээсээ итгэж байна. Хүндэтгэн ёсолсон, Рио Тинтогийн Зэсийн группийн захирал Б.Болд, Туркойз Хилл Ресурс компанийн захирал Стийв Тибоу гэсэн ийм захидлыг бидэнд ирүүлсэн. 
Тэгээд захидлын Англи, Монгол хувийг бас ажлын түр хорооны гишүүдэд тараасан байгаа байх. Аваагүй байгаа бол и.мэйлээр бүх гишүүдэд бас Gнгли Монгол хувилбарыг нь цахимаар тараасан байгаа. 
Ц.Даваасүрэн: Баярлалаа Нямбаатар сайдад. Саяын танилцуулсан захидалтай холбоотой асуулт асуух, үг хэлэх гишүүн байна уу? Сүхбаатар гишүүн байна. Тэмүүлэн гишүүн байна. Сандгаа гишүүн байна уу? Санаг-Очир гишүүн байна. Цахимаар хэд байна. Болорчулуун гишүүн болчихсон уу. Ингээд 4 гишүүн байна. Ингээд 4 гишүүний асуултыг сонсъё Сүхбаатар гишүүн. Ингээд ээлжлээд явчихъя цахим, танхимаас гээд. 
Сүхбаатар гишүүн асууя. 

Ж.Сүхбаатар: Гишүүддээ энэ өдрийн мэндийг хүргэе. Хууль зүйн сайдын энэ танилцуулсан захидлын агуулгыг бол сая сонсож л байна л даа. Тэгээд гол юм маань юу байна л даа. Эдний ирүүлсэн захидал дотор байж байгаа бүх талд бодит үр өгөөжөө өгөх чадамжтай харилцан итгэсэн бат бэх харилцааг шинээр бий болгох боломж олгоно гэж бид итгэж байна гэж. Би ч гэсэн тэгэхээр яг энэнд нь л итгээд байгаа байхгүй юу. Аль аль талууд нь бодит үр өгөөжөө өгөх чадамжтай харилцан итгэсэн бат бэх харилцааг шинээр бий болгоё гэж. Энэ би Англи юуг нь бол хараагүй л байна л даа. Тэгэхээр та бол энд сая уулзалт хийгээд ингээд явсан. Бидэнд нийтэд бол нийгэмд бол ямар ойлголт өгөв гэхээр зэрэг Рио Тинто маань ерөнхийдөө бол ойлголцох зорилгоор бас буулт хийх ийм санаачилга алхам хийчих үү гэж ингэж мессеж өгчихлөө шүү дээ. Манай одоо олон хүн бол Нямбаатар сайд, Оюун-Эрдэнэ Ерөнхий сайд мундаг байна. Рио Тинто бас овоо шүү дээ гээд. 

Тэгэхээр одоо ийм байдал үүсчхэж байгаа юм. Тэгэхээр та бол таны итгэл үнэмшил юу болж байна. Яг үнэхээр одоо энэ үр өгөөжөө энэ үнэхээр энэ өнгөрсөн хугацаанд Солонго ч гэсэн ярилцлага өгөөд л яваад байсан. Рио Тинто ер нь хир үр өгөөжтэй энэ өнгөрсөн хугацаанд явсан юм бэ. Манайд ч яах вэ одоо ингээд алдагдалтай хэцүү байна гээд зөндөө л ярилаа. Рио Тинто энэ хугацаанд ямар хэмжээний ашиг өгөөжтэй болчхов. Одоо ингээд бидэнтэй тохирох гэхээр алдагдалд орчих гээд байна эсвэл одоо ашиг нь буурчих гээд байгаа юм уу гэдэг ийм асуудлууд байгаа юм. Тэгээд ер нь ойлголцол цаашдаа.../минут дуусав/.
Ц.Даваасүрэн: Нямбаатар сайдад 2 дугаар микрофон өгье. Асуултад хариулъя.
Х.Нямбаатар: 2019 онд Улсын Их Хурлын 92 дугаар тогтоол гарсан. Улсын Их Хурлаас ажлын хэсэг байгуулагдаад 2009 оны хөрөнгө оруулалтын гэрээ түүнээс хойш байгуулагдсан Рио Тинто, Туркойз Хиллтэй байгуулагдсан энэ гэрээнүүдийн хэрэгжилт Улсын Их Хурлын 57 дугаар тогтоолын хэрэгжилтийн талаар ажлын хэсэг ажиллаад яг таны асуусан асуултад маш дэлгэрэнгүй хариулт өгсөн. 57 дугаар тогтоолын агуулгаар бол энэ үр өгөөж бол 53х47 гэдэг харьцаатайгаар энэ төслийн үр өгөөж байх ёстой гэдэг ийм шийдвэрийг Улсын Их Хурал гаргасан. Манай Эрдэнэс Оюу толгой компани энэ асуудлаар бас дүгнэлтээ гаргаад өнөөдөр бол яг энэ зорилтот түвшиндээ үр өгөөж нь хүрээгүй байгаа гэдэг ийм зүйлийг илэрхийлсэн. Үүний дагуу бас ажлын хэсэг тухайн үед Тэрбишдагва гишүүнээр эхэлж байгуулагдсан ажлын хэсэг ажиллаад маш том дэлгэрэнгүй дүгнэлтийг гаргасан. Энийг бас бид ажлын хэсгийн зүгээс түр хорооны гишүүдэд ахиж бас материалжуулж өгч болох байх. 

Ингээд Улсын Их Хурал 92 дугаар тогтоолоороо Монголын Засгийн газрын үр өгөөжийг нэмэгдүүлэх 34 хувийн хувь хувьцааны асуудлыг нэг талдаа шийдэх. Эрдэнэс Оюу толгойг чадавхжуулах санхүүгийн бүтэц моделийг эргэж харах ийм даалгаврыг Засгийн газарт өгөөд яг энэ таван асуудлаар хэлэлцээр хийх үндсэн үүрэг бүхий ажлын хэсгийг Засгийн газарт өгсөн. Үүний дагуу Засгийн газраас тухайн үед ажлын хэсэг байгуулагдаад ажиллаж байсан. Миний бие энэ 2021 оны 2 дугаар сарын 24-ний өдрөөс эхэлж энэ ажлын хэсгийг шинээр ахалж ажиллаж байгаа. Бид энэ ирсэн бичиг дээр хэдэн зүйлүүд бол урд өмнө нь гарч байгаагүй бас дэвшилттэй талууд гарч байгаа гэж харж байгаа. 
Ц.Даваасүрэн: 2 дугаар микрофоныг дахиад өгье. Гүйцэд хариулъя. 

Х.Нямбаатар: 1 дүгээрт сая Түр хорооны даргын хэлсэнчлэн таны бас өөрийн чинь хэлсэнчлэн энэ Рио Тинто хэлэлцээр хийе гэдэг энэ саналыг бол бодитойгоор илэрхийлж байгаа. 

2 дугаарт Лондонгийн арбитрт үүсгэсэн өөрсдөө гаргасан нэхэмжлэл болон Монгол Улсын Засгийн газраас гаргасан сөрөг нэхэмжлэлтэй холбоотой арбитрын маргааныхаа асуудлыг түр хойшлуулъя. Гүний уурхай дээр хугацаа алдсан зардал хэтэрсэн гэдэг дээр л үндсэндээ 2 удаа энэ захидал дээр хүлцэл өчье гэдгээ илэрхийлсэн байгаа. Үүнээс шалтгаалж танайд орох байсан татварын орлогууд одоо алдагдсан. Ийм учраас бид нар бодитойгоор 350 сая америк долларыг энэ гурван жилийн хугацаанд Монголын Засгийн газарт хурааж байгаа татвараас нь гадуур өгье гэдэг ийм зүйлийг хэлж байгаа. Манай ажлын хэсэг Рио Тинтогийн төлөөллүүдтэй хоёр, гурван удаа уулзалт хийсэн. Хийхдээ ямар зүйлүүдийг ярьсан бэ гэхээр нэгдүгээрт эрчим хүчний асуудал дээр бол үндсэндээ 2 тал ойлголцолд хүрсэн. Энэ нь юуг хэлж байна вэ гэвэл Монгол Улсын эрчим хүчний нэгдсэн системээс эрчим хүч тогтвортой худалдаж авах энэ гэрээг байгуулъя гэдэг дээр Рио Тинто хүлээн зөвшөөрсөн. 
Хоёрдугаарт тэр нэг тохируулга руфтер маягийн төхөөрөмжийг Монгол Улсын Засгийн газар тэр эрчим хүч нийлүүлэхдээ суурилуулъя. Ингээд аюулгүй ажиллагааг хангахын тулд хэрэв эрчим хүчний тасалдал үүссэн тохиолдолд тэр тасалж шилжүүлдэг төхөөрөмжийн дагуу Өвөр Монголын эрчим хүчний системээс аваарын үед эрчим хүч авч байхаар болж байгаа. Бид нар Риотой байгуулах эрчим хүчний гэрээг хоёр хэлбэрийн аль нэгийг сонгох вэ гээд ажлын хэсэг дээр ярьж байгаа. Нэг нь бол одоо банкнаас манай Тавантолгой цахилгаан станц мөнгө босохуйц ийм одоо гэрээний нэг загвар байгаа. Нөгөөх нь тогтвортой эрчим хүч худалдаж авах гэрээ гэсэн ийм хоёр хувилбартай байгаа. Үүний эхнийх нь буюу мөнгө босгох тэр боломжтой гэрээний загвараар одоо гэрээнийхээ саналыг Рио Тинтод хүргүүлсэн байгаа. 
Хоёр дахь бас нэг ярилцсан зүйл бол бид нар яаралтай энэ андер кат буюу улаар огтлох шийдвэрээ Оюу толгойн ТУЗ гаргаа ч гэдэг ийм саналыг хүргүүлсэн. 
Гурав дугаарт бид нар ямар асуудлыг тавьсан бэ гэхээр энэ санхүүгийнхээ загвар моделийг эргэж харъя. Бид АМНАТ дээрээ өөрчлөлт гаргаж хөрөнгө оруулалтын гэрээний хоёр, гурав дугаар зүйлд заасан татварын орчныг тогтворжуулсан зүйл дээр эргэж харъя гэдэг ийм зүйлийг тавьсан. Бусад тэр саналуудыг ерөнхийдөө Оюу толгой бол Рио Тинтогийн тал бол хүлээж авахад бэлэн байна. Хөрөнгө оруулалтын гэрээг бид нар одоо хөндөх боломжгүй. Энэ бол бидэнд ямар ч тийм боломжгүй зүйл гэдгийг удаа дараа илэрхийлж байгаа. 
Цаашид одоо Монгол Улсын Засгийн газар, үе үеийн Засгийн газрууд татварын талаар тогтворжуулсан энэ хөрөнгө оруулалтынхаа гэрээг дандаа хөндөнө гэдэг ийм агуулга руу явна. Бид бусад байдлаар одоо ашиг орлогыг нэмэгдүүлэх тал дээр та бүхэнтэй хамтран ажиллахад бэлэн байна. Нэн ялангуяа энэ 34 хувьд ноогдох өрийн бичилт хийгдсэн одоогийн байдлаар 2.5 тэрбум Америк долларынхоо өрийг бүр тэглэх түвшинд хүртэл бэлэн байгаагаа хамгийн сүүлд илэрхийлсэн. Одоогийн яриа хэлэлцээрийн түвшин бол энэ хүрээнд явж байгаа. Менежментийн Pi-гээ энэ алдаа гаргасан үедээ бид нар алдаа гаргасан үедээ тэр Pi-г суутгаж авсныг эргэж нольлооч гэдэг шаардлагыг тавьсан. Энэ дээр ярилцахад бэлэн байгаагаа илэрхийлсэн. Рио гаренти буюу 1.9 хувийг авч байгаа энэ зүйлээ бас одоо багасгая гэдэг саналаа илэрхийлсэн. 
Ер нь өөрсдийнхөө одоо нөгөө зардал дээрээ өсөн нэмэгдүүлж бичиж байгаа олон зүйлүүдээ бид нар эргэж харахад бэлэн байгаагаа илэрхийлсэн. Яг ийм түвшинд байна. Тэгээд бид нар ирэх долоо хоногоос эхлээд 7 хоногт нэг асуудлыг яг хэлэлцэж одоо эцэслэж байя гэдэг ийм чиг шугамыг бас Ерөнхий сайдад танилцуулж авсан байгаа. Бид нар ирэх долоо хоногт эхний ээлжид эрчим хүч худалдан авах гэрээгээ эцэслэж тохиръё гэсэн ийм зүйл дээр эхний ээлжид тохирсон байгаа. 
Хоёр дахь дараагийн ярих зүйл бол айлын талаас тавьсан тэр нөөцийн тодотгол буюу зөвхөн одоо тэр гүний уурхайн нөөцийг шинээр одоо эрдэс баялгийн мэргэжлийн зөвлөлөөр баталгаажуулах асуудлыг бид нар дараагийн ээлжид ярья гээд долоо хоногт нэг асуудлыг хоёр талаасаа яг эцэслэж яваад асуудлаа энэ оны төгсгөл гэхэд нэлээд хумих түвшинд очъё гэдэг ийм байдлаар урьдчилсан яриа хэлэлцээр явагдаж байгаа. 
Ц.Даваасүрэн: Сүхбаатар гишүүн тодруулъя. 
Ж.Сүхбаатар: Би энэ захидлыг хараад ер нь дөрвөн тодорхой асуудлуудаа гаргаж тавьсан юм байна гэж харж байна. 

Нэгдүгээрт бол Эрдэнэс Оюу толгой компанид төлөх ногдол ашгийн хугацааг наашлуулж хөрөнгө оруулалт ногдох хуримтлагдан өрийг бууруулан шийдэхэд бэлэн байна гэж байна. 

Хоёрдугаарт компанийн хувь эзэмшлийг үндсээр нь шинэчлэх эрх хэрэгжүүлэх талаар боловсруулсан санал бидэнд байна. Түүнийг хэлэлцэхэд бол бэлэн байна гэсэн ийм хоёр дахь юм байна. 

Гурав дахь нь бол сөрөг нэхэмжлэлийг нь олон улсын арбитрын процессоо хойш нь тавиад яриа хэлэлцээгээ үргэлжлүүлье гэж байна. 

Дөрөвт нь 1.4 тэрбум долларыг оруулж ирэхийн тулд таны хэлдэг техник эдийн засгийн 2020 оны шинэчилсэн үндэслэлийг Эрдэс баялгийн зөвлөл хүлээж аваач, эрчим хүчний асуудал дээр ярья. Нөөцийн тодотгол тайлан гэсэн ийм асуудлууд ярьж байна. Тэгэхээр би энэ дээр хэлэх гэж байгаа нь ийм хувь эзэмшлийн асуудлыг үндсээр нь шинэчлэх эрхээ хэрэгжүүлэх талаар боловсруулсан санал байна гэж байна. Бидэнд энэ дээр тодорхой одоо энэ саналыг нь.../минут дуусав/.

Ц.Даваасүрэн: Нямбаатар сайд асуултад хариулъя. 

Х.Нямбаатар: Тэр нөгөө 2019 оны 92 дугаар тогтоол дээр яг нэг ийм өгүүлбэр байгаа юм. Би энийг бичсэн юм болов уу л гэж харж байгаа юм. Зүгээр Ерөнхий сайдаас барьж байгаа бодлого, хэлэлцээрийн явцад баримтлах ийм чиглэл дээр бол бидэнд өгсөн чиглэл дээр ерөөсөө 34 хувийг айлын талд худалдах юм уу, одоо бусад байдлаар орлуулж солих тухай огт зүйл байхгүй байгаа юм. Би бол энэ хуульчтайгаа зөвлөж байгаад манайд ирүүлсэн бичгийг бид бол өөрсдийнхөөрөө л дүгнэлт хийж байгаа шүү дээ. Яг энэ асуудлыг бол хөндөж яриагүй. Ярьсан зүйл бол 2.5 аа бид нар одоо нольлож. 

Даваасүрэн гишүүн цаашаа мэдээлэл гарахгүй гэж ярьж байгаа шүү дээ. Энийгээ бол.
Ц.Даваасүрэн: Тийм биз дээ. Ордны телевизээр ч явахгүй байгаа шүү дээ. 

Х.Нямбаатар: Тэглэе гэдэг аман байдлаар ярьж байгаа. Энд ирээд хэлэлцээр хийе гэж бидэнтэй уулзалт хийж байгаа Мөнхсүх эд нарын яриагаар бол тэг болгоё гэж байгаа. 

Ц.Даваасүрэн: Яах вэ нэг ахиц 34 хувийг л тэг болгох тухай. Засгийн газар бол тийм чиглэл бариад явъя. Тийм санал тавья л гэж байгаа. Энэ дээр болохоор нөгөө захиан дээр эзэмшлийн асуудлыг үндсээр нь шинэчлэх гэсэн агуулгаар бүдэг илэрхийлсэн гэж ойлгогдоод байгаа юм билээ. Хэдүүлээ ярилцана аа тэгээд. 

Болорчулуун гишүүн цахимаар асууя. Өөр цахимаар хүн байхгүй юм уу?

За Болорчулуун гишүүн асууя. 

Х.Болорчулуун: Байна уу.

Ц.Даваасүрэн: Сонсогдож байна. 

Х.Болорчулуун: Та бүхний энэ өдрийн амрыг ирье. Нямбаатар сайд Рио Тинтогийн захидлыг бол сая уншиж танилцууллаа. Үнэхээр эндээс харахад бол яах вэ насанд хүрсэн хүн сургуулийн хүүхэдтэй харьцаж байгаа юм шиг. Сургуулийн ч гэж дээ. Цэцэрлэгийн хүүхдийг нэг чихрээр хуурах гэж байгаа юм шиг л санаа бүрэн агуулагдаж байна шүү дээ. Энэ захидлаас болоод. Тэгээд Монголын төр одоо бас үнэхээр бас төртэй засагтай. Бас боддог юм байна. Юм өөр болдог юм байна гэдгийг харуулсан ийм хариултыг өгч гэрээг бол Монголд ашигтай хувилбараар шинэчлэх цаг нь бол үнэхээр болсон. Энэ янзаараа бол цаашдаа үнэхээр яваад байж болохгүй. Тэгээд сая энэ нэмж хөрөнгө оруулалт, төсөв батлуулах санаа гаргуулж байна. 1.4 тэрбум доллар гэж байна. Хуучин энэ хавар орж ирэхдээ Болд тэргүүтэй хүмүүс уулзаж тэгэхэд 2.4 тэрбум доллар гэж байсан байхаа. Нэг тэрбумаар одоо багасаад орж ирж байгаа юм уу тэ. Санхүүжилтээ дахиж зээл авах гэсэн байдлаар. Тэрийг асууя. 
Хоёрдугаарт тэр 34 хувьд оногдох хуримтлагдсан өр төлбөр хоёр аравны дөрөв, таван миллиард доллароор бас өсөж байгаа байхаадаа. Тэрийг тэглэе гэсэн санаа. Үндсэндээ бол хаана ч өөрийнхөө баялгийг одоо ашиглуулаад өр үүсгүүлээд явдаг юм байхгүй байхгүй юу. Энэ бол авлигачдын балгаар зүгээр гаднынханд үйлчилж хуулийн хулгай гэдэг чинь хамгийн томыг харуулж байгаа байхгүй юу. Тэрний балгаар ийм өр үүссэн юм. Тухайн үеийн Хууль зүйн сайд байсан хүмүүс бол үнэхээр Сангийн сайд байсан хүмүүс гайтай юм оруулж байгаа байхгүй юу. Энэ бол гэрээ байгуулагдах, 2009 онд байгуулагдах юм уу, 2007 онд Ашигт малтмалын хуулийн 5.4, 5.5-д ганцхан өгүүлбэр нэмсэн. Энэ бол эзэмших, төрийн эзэмших хувь хэмжээ нь төрийн оруулах хөрөнгө оруулалтаар баталгаажна гээд үг оруулчихсан байхгүй юу. Тиймэрхүү үг оруулсан ерөнхийдөө тийм. 
Ц.Даваасүрэн: 1 минут сунгаад өгчих. Сонсогдохгүй байна, 1 минут. Болорчулуун гишүүний микрофоныг 1 минутаар сунгадаа.

Манай техникийнхэн анхааралтай байгаарай. 

Х.Болорчулуун: Байна уу?

Ц.Даваасүрэн: Одоо сонсогдож байна. 

Х.Болорчулуун: Гурван жилийн хугацаанд 1 их наяд буюу 350 сая доллар жилд 116 сая доллар орчмыг одоо татвар хураамжаасаа гадна одоо бид нар өгөөмөр сэтгэл гаргаж өгье гэж байна. Энэ бол одоо зүгээр бас нэг жинхэнэ хуурах л гэсэн арга байхгүй юу. Тэртээ тэргүй бид нар бол тэр нэхэмжлэлээрээ бол нэг их наяд орчмыг одоо олон улсын шүүхэд гаргасных нь дараа авчихна шүү дээ. Энийг бол зөвшөөрөөд байх шаардлагагүй гэж бодож байна. 


Хөрөнгө оруулалтын гэрээг өөрчлөхгүй гэдэг. Гэтэл эд нар бол анхны хөрөнгө оруулалтын гэрээн дээр байгаа Дубайн гэрээ гэсэн нэрээр, ажил нөхнө гэсэн нэрээр Дубайн гэрээгээр 2023 оноос авах ашгийг дөчин хэдэн он болгочихсон. Нөгөө нэг манай улс чинь зөвхөн эхний ашгаа 30 жилийн хугацаанд жилд дунджаар 1 миллиард доллар буюу нийт 63 миллиард долларын ногдол ашиг. 

Ц.Даваасүрэн: Нямбаатар сайд хариулъя. 
Х.Нямбаатар: Болорчулуун гишүүн ерөнхийдөө бол саналууд хэлсэн. Нэг ийм юу байна. Түр хорооны гишүүдээ бид нар бол ингээд ярьж байгаа асуудал айлын тал руу аль болох очихгүй байх л хэрэгтэй байна. Бид нарт бас нэг тийм болгоомжлолыг хууль, хяналтын байгууллагаас өгсөн. 

Ер нь бол зардал 1 тэрбум 450 сая Америк доллароор өссөн гэдэг ийм тоон мэдээг бид нар бүгд мэдэж байгаа. Хамгийн сүүлд авсан мэдээллээр одоо өчигдрийн мэдээллээр Риогийн удирдлагууд ТУЗ руугаа Оюу толгойн ТУЗ руу 400 сая Америк долларыг ядаж одоо нэмээд батлаад өгмөөр байна гэдэг ийм одоо саналыг оруулж байгаа юм билээ. Ингэхгүй бол ерөөсөө гүний уурхайн ажил зогслоо шүү гэдэг ийм одоо шахалт руу явж байна гэдэг ийм мэдээллийг бид нар авсан. Ерөнхий сайд бол ямар зүйл ярьж байгаа вэ гэвэл бид нар нэгд зардлыг нэмж техник, эдийн засгийн үндэслэл байдлаар баталж өгөхгүй ээ. Өөрсдөө одоо ямар аргаар явуулдаг юм. Нөгөө талдаа бол гүний уурхайн тэр ашиглалтад орох хугацаанд нь оруулах тал дээр одоо айлын талд дандаа шахалт үзүүлж явах ёстой шүү. 

Тэгэхээр бид нар уулзалт бүр дээрээ андер кат хийх шийдвэрээ яаралтай гаргаач гэдэг ийм зүйлийг Рио гийн талынханд хэлж байгаа. Болорчулуун гишүүний хэлж байгаа тэр зардал багассан ихэссэн талаар бол би сайн ойлгосонгүй. Одоогийн байдлаар нийт одоо хөндлөнгийн шинжээчид хүртэл дүгнэлт хийхэд 1 тэрбум 450 сая америк доллароор зардал өссөн нь гео техникийн хүндрэлээс болоогүй юм байна гэдэг дүгнэлтийг гаргасан. Өчигдрийн авсан мэдээллээр бол одоо хамгийн багадаа бид нар 400 сая долларыг баталж өгч байж бид нар цаашаа ТУЗ баталж өгч байж бид нар цаашаа андер кат хийх шийдвэрээ гаргаад явна гэсэн ийм мэдээлэлтэй байна. 
Ц.Даваасүрэн: Тэмүүлэн гишүүн. 

Г.Тэмүүлэн: Би зүгээр өнөөдөр энэ хурлыг бол Засгийн газар болоод Түр хорооны хооронд ажил хэрэгч шугамаар мэдээлэл солилцох хэмжээний, тодорхой хэмжээний нууцлалтай бас ийм хурал болж байна гэж харж байгаа. Тэгэхээр бид нар яриа хэлэлцээрийн үр дүн чухал учраас хэлэлцээрийн явцтай холбоотой санал, мэдээллийг бол нийгэмд нөгөө талдаа бол гаргаад хэрэггүй байгаад байгаа юм. Би протоколд тусгуулах үүднээс бол хэд хэдэн саналыг хэлэх гээд байгаа юм. 

Тэгэхээр энэ маань юу вэ гэхээр яах вэ нөгөө талаас бол тийм ажил хэрэгч саналыг ирүүлжээ. Ажил хэрэгч саналыг ирүүлж. Бага хэмжээний нэг санхүүжилт өгье гэж ээ. 34 хувийн зээлийн санхүүжилтийн хүүг бууруулах асуудлыг судалъя гэж байна. Дээрээс нь юу гэдэг юм тэр эргээд бид нараас хүсэж байгаа хүсэлтүүд байгаад байгаа юм. ТЭЗҮ-тэй холбоотой, нөөцтэй холбоотой төслийн нэмэлт санхүүжилт 1.4 тэрбум ам долларын эх үүсвэрийг батлуулах гэдэг юм уу, эрчим хүчтэй холбоотой ч гэдэг юм уу. Тэгэхээр би яг сая Нямбаатар сайдын мэдээллээс тодорхой нэмэлт мэдээлэл авлаа л даа. Энэ долоо хоногт эрчим хүчтэй холбоотой асуудлыг шийдье. Тэрний дараах тэр нөөцтэй ч гэдэг юм уу. 
Тэгэхээр би энэ Засгийн газраас гаргаж байгаа үйлдэл бүр дээрээ магадгүй ямар нэгэн байдлаар ТУЗ-аас гаргах шийдвэр дээрээ бид нараас явуулах албан бичиг бүр дээр бид нар онцгой ач холбогдол өгч үг үсэг дээр нь тодорхой хуучнаараа харуулж энэ дээр нь сайн анхаарч байхгүй бол магадгүй юу гэдэг юм эд нарын тавьж байгаа одоо яг ерөнхий томьёоллуудыг бичсэнээр харахад бол хөрөнгө оруулалтын гэрээний үндсэн болон ач холбогдол бүхий үүргийнхээ зөрчлүүдийг бид нараар зөвшөөрүүлэх, албан бичгээр нөгөөдхийгөө тодорхой ойлголцолд хүрсэн гэж шийдвэрлүүлэх ийм маягийн үйлдлүүд явж байх шиг байна шүү. 
Магадгүй тодорхой хэмжээнд та бүхэн бас үг үсэг дээр нь харуулах, үзүүлэх гэдэг юм уу, тийм юу байвал бас хамтарч ажиллаж болно. Би дэмжлэг үзүүлж болно. Би зүгээр нэг жишээ хэлэх гээд байгаа юм. Энэ цахилгаан станцтай холбоотой асуудал. Энэ хөрөнгө оруулалтын гэрээ. Нийтэд гарахгүй учраас бас ярьж байгаа асуудал л даа. Хөрөнгө оруулалтын гэрээний 7.3 ч гэдэг юм уу.

Ц.Даваасүрэн: Тэмүүлэн гишүүнд 1 минут сунгая. 
Г.Тэмүүлэн: Саяын тэр эрчим хүч авах цахилгаан станц барих ч гэдэг юм уу. Энэ бол хөрөнгө оруулалтын гэрээний 7.3 буюу хөрөнгө оруулалтын гэрээний үндсэн өөрийнх нь үндсэн болон ач холбогдол бүхий үүргийн зөрчил болчхож байгаа юм. Одоог хүртэл бол хөрөнгө оруулалтын гэрээгээ зөрчиж явж байгаагийн нэг илрэлт бол энд байгаад байгаа. Энэ дээр магадгүй ойлголцолд хүрнэ гэдэг асуудлыг ямар түвшинд гаргаж ирж тавих гээд байгаа юм. Магадгүй саяын тэр нөөцтэй холбоотой асуудал ч гэсэн өөрөө бас учир дутагдалтай. Энэ төслийг техник эдийн засгийн үндэслэлийн дагуу хэрэгжүүлэх магадгүй энэ барилга бүтээн байгуулалтын ажлыг зогсоохгүйгээр явуулах гэдэг энэ үүрэг даалгаврууд бол энэ хөрөнгө оруулалтын гэрээний 2009 онд байгуулсан гэрээний үндсэн болон ач холбогдол бүхий үүргүүд байгаад байгаа юм. Энэ арбитр дээр очиход манай тал дээр давуу тал болж орж ирэх энэ асуудлууд. Тэрнээс биш бид нар энэ асуудлууд дээр онцгой анхаарал тавихгүй бол магадгүй бид нарын дараагийн арбитр дээр очих бид нарын зэвсэг болох энэ асуудлууд маань бол эсрэгээрээ эргэх ийм болгоомжлол бас харагдаж байна шүү. Эд нарын тавьж байгаа санал бол зүгээр нэг косметик маягийн өнгөц ийм засал маягийн юм хийгээд байна. 

Ц.Даваасүрэн: За хариулъя. 3 дугаар микрофон Солонго дарга. 

Б.Солонго: Баярлалаа. Тэмүүлэн гишүүний асуултад хариулъя. Энэ албан бичигт бас дурдаж байгаа асуудлууд бол Оюу толгой төсөлтэй холбогдуулж үүсээд байгаа асуудлыг бүхэлд нь шийдвэрлэхгүй. Бид нар бол цаашид яриа хэлэлцээгээ үргэлжлүүлээд явах шаардлагатай. Бид нар энэ албан бичгийг бол Рио Тинто компаниас ирүүлсэн одоо эхний санал ерөнхийдөө яах вэ аль болох асуудлаа харилцан ойлголцож шийдвэрлэе гэсэн ирмэлзэлтэйгээр албан бичиг ирүүлж байгаа юм болов уу гэж харж байна. Бид нар мэдээж бас Улсын Их Хурлын 92 дугаар тогтоолыг хэрэгжүүлэх хүрээнд бол Оюутолгой төсөлтэй холбогдуулж яриа хэлцлээр илүү өргөн хүрээнд бол явуулах шаардлагатай. Ялангуяа хөрөнгө оруулалтын гэрээн дээр заасан маргаан үүсгэдэг асуудлуудыг бол бас нэг тийш нь шийдвэрлэх шаардлагатай болов уу. 
Тэгэхдээ нөгөө талаас бол мэдээж бас хөрөнгө оруулалтын гэрээнд нэмэлт, өөрчлөлт оруулах хэмжээний шинэ гэрээ байгуулах ч юм уу хэмжээний яриа хэлэлцээ бол хугацаа авах нь зайлшгүй. Бид нар үүн дээр бас мэргэшсэн зөвлөхүүдтэй хамтарч ажиллах шаардлагатай. Нөгөө талаасаа бас Рио Тинто компани ч гэсэн бас энэ асуудлыг хүлээн зөвшөөрөхөд бас хугацаа шаардлагатай болов уу гэж харж байна. 

Ер нь бол яриа хэлэлцээг бид үргэлжлүүлээд аль болох Монгол Улсын эрх ашгийг хангуулах энэ төслөөс орж ирэх үр өгөөжийг сайжруулах чиглэлд бол ажиллах шаардлагатай. Түрүүн тэгээд Сүхбаатар гишүүн бас асууж байсан. Яг Рио Тинто компанийн төслөөс ямар үр ашиг хүртээд байгаа юм бэ гээд. Бид нарын бас анхаарах ёстой нэг зүйл бол одоо энэ төслийн менежментийн асуудлаас үүсээд хөрөнгө оруулалтын зардал байнга нэмэгдээд байх уу. Цаашид бас төслийн хэрэгжилтэд бид нар яаж байнга хяналт тавих вэ. Рио Тинто компанийн авч байгаа менежментийн төлбөрийг аль болох гүйцэтгэлтэй уялдуулах. Гүйцэтгэлд суурилсан одоо менежментийн төлбөрийг шударга байдлаар.../минут дуусав/.
Ц.Даваасүрэн: Солонго даргын 3 дугаар микрофоныг сунгая. 

Б.Солонго: Төлдөг байх зэрэг асуудлыг бол шийдвэрлэх шаардлагатай. Тэгээд яг бид нарт байгаа мэдээллээр 2013 оноос хойш Рио Тинто компани нийт 1.3 тэрбум ам.долларыг бол менежментийн төлбөр хэлбэрээр Оюутолгой компаниас авсан байна. Тэгээд энэ асуудлыг ч гэсэн бид нар цаашдаа бас харгалзаж үзэх шаардлагатай. Ер нь бол менежментийн төлбөр хувь нийлүүлэгчдийн зээлийн хүү хэлбэрээр бол энэ Оюу толгой компанийн мөнгөн урсгалтыг бол Рио Тинто болон Туркойз Хилл компаниуд авч байгаа. Энийг бол ер нь ашиг шилжүүлэх байдлаар авч байгаа. Тэгэхээр бас энэ асуудлыг яриа хэлэлцээрийн явцад хөндөж менежментийн төлбөр, төсвийн гүйцэтгэл, төслийн үр өгөөж, үр ашигтай ажиллахыг бол анхаарч ажиллах шаардлагатай байгаа. 

Ц.Даваасүрэн: Тодруулах юм уу. Тэмүүлэн гишүүн тодруулъя. 

Г.Тэмүүлэн: Солонго дарга аа хэлэлцээ бол явж байгаа. Албан ёсоор бид нар ингээд хийгээд явж байгаа. Хэлэлцээрийн түвшинд яригдаж байгаа асуудлууд бол мэдээж. Гэтэл хэлэлцээрийн ширээнээс гадуур одоо жишээлбэл магадгүй юу гэдэг юм бэ нөгөө талаас өөрсдийнхөө гэрээг зөрчсөн үйлдэл бүрээ ч гэдэг юм уу, одоо энэ зөрчлүүдээ бид нараар зөвшөөрүүлэх, эсвэл магадгүй тэр өөрсдийнхөө гэрээний зөрчлийг залруулах ч гэдэг юм уу, ийм үйлдэл хандлага бол эндээс ажиглагдаад байна шүү. Саяын тэр эрчим хүчтэй холбоотой асуудал дээр нөөцтэй холбоотой асуудал дээр ТЭЗҮ-тэй холбоотой асуудал дээр гэдэг юм уу. Энэ бүр дээр бид нар өөрсдөө сайн санаалаад тэр гэрээнийхээ зөрчлийг залруулаад байж болохгүй байхгүй юу. Энэ чинь нэгэнт факт болсон асуудлыг бид нар харилцаан дээрээ, харилцаж байгаа үг үйлдэл бүр дээрээ бид нар бодлоготойгоор ажиллах ёстой шүү. 
Тэгэхээр энэ Засгийн газар болоод бусад яамдуудын Оюу толгойтой харилцаж байгаа бүх харилцаан дээр бид нар бол тодорхой хяналт тавих ёстой. Контролдох ёстой. Энэ чинь бодлоготой байх ёстой. Нэгдсэн нэг гарцтайгаар бид нар энийг хийхгүй бол бид нарын магадгүй дараагийн хэлэлцээнд үр дүнд хүрэх түлхүүр болсон асуудлууд чинь.
Ц.Даваасүрэн: Санал байна тийм ээ. Сандаг-Очир гишүүн.

Ц.Сандаг-Очир: Баярлалаа. Би ингээд энэ захидлыг харахаар нэлээд тийм өнгөрсөн хугацааныхаа алдааг хүлээн зөвшөөрсөн мэдэрсэн, хүлцэл өчсөн. Сүүлийн үеийн залуучуудын ярьдгаар пальдага гэдэг юм уу, манж үгтэй ийм захиа байна гэж харж байна. Нөгөө талаар бас цар тахалтай холбоотой эдийн засгийн хүнд үеийг ашиглаж бас далимдуулж бас нэг хэдэн цаасаар энэ асуудлуудыг хаачих гэсэн ийм оролдлого байгаа юм болов уу гэж бас дотроо бодож байна. Энэ захидлын асуудал дээр манай Ерөнхий сайд Засгийн газар ер нь хэлэлцэж байгаа юу. Кабинет дээрээ. Ерөнхий сайдын хувьд ямар байр суурьтай байгаа вэ? 
Тухайлбал тэр 2 дугаар хуудасны, үндсэндээ арбитрын шүүхээс нэхэмжлэлээсээ түр хойш тавьж татгалзаач гэсэн ийм саналыг л илэрхийлсэн байна шүү дээ. Тэгээд яриа хэлцлийн замаар асуудлаа шийдье гэж. Энэ дээр юу гэж бодож байгаа юм. Энэ дээр чинь л нөгөө нэг баахан асуудал үүсээд бөөн өлсгөлөн, жагсаал, цуглаан болоод байсан шүү дээ. Энэ дээр цаашдаа манай нэхэмжлэлээ гаргасан байгаа. Тэгээд нэхэмжлэлээсээ татгалзах юм уу. Эд нарын тавьж байгаа хүсэлтээр. Тэгээд эргүүлээд хоёр, гурван асуудлуудыг санал болгосон байна. Техник, эдийн засгийн үндэслэлийг, эрдэс баялгийн мэргэжлийн зөвлөлөөр хүлээж авхуулах. Цахилгаан эрчим хүч урт хугацааны тогтвортой шийдлийг, гүний уурхайн бүтээн байгуулалтын энэ тэр гээд. Энэ дээр нь одоо та бүхэн юу гэж үзэж байгаа юм бэ. Энэ бүрийг нь тавьж байгаа асуудлуудыг нь хүлээж авах бололцоотой юм уу. Ингэснээр ямар сөрөг үр дагавар гарах юм. 

Нөгөө талаар гурав дахь нь бол манай энэ түр хорооноос хэд хэдэн асуудлаар Засгийн газарт бас шаардлага тавьсан байгаа. 
Ц.Даваасүрэн: Сандагаа гишүүний микрофоныг нэг минутаар сунгая.

Ц.Сандаг-Очир: Чиглэл тавьсан байгаа. Засгийн газрыг бас энэ асуудлууд дээр анхаараач ээ гээд. Энэ түр хорооноос тавьсан чиглэлүүдийн асуудлыг бол энд энэ захидалд цаашдаа хэрхэн яаж хамтарч ажиллах энэ санал дээр тусаж байна уу. Тусахгүй байгаа нь юу байна вэ гэсэн ийм гурван асуултыг асууя даа. 

Ц.Даваасүрэн: Нямбаатар сайд хариулъя. 2 дугаар микрофон.

Х.Нямбаатар: Сандаг-Очир гишүүний асуултад хариулъя. Энэ захидлын талаар Засгийн газрын хуралдаанд бид нар хаалттай танилцуулсан. Тэгээд Засгийн газрын гишүүд бүгд өөрсдийн байр суурийг илэрхийлсэн. Эцэст нь Ерөнхий сайд нэг чиглэл өгсөн. 

Нэгэнт одоо Рио Тинто анх удаагаа хэлэлцээр хийж байгаа тохиолдолд бидний хүлээж авч болох боломжтой асуудлуудаа нэг бүрчилж хэлэлцээрээ эхлүүлж байх нь зөв. Ойлголцоогүй асуудлуудаа хойш нь тавиад явах нь зүйтэй. Тухайлах юм бол тэр нөөц батлахад бол бид цааргалаад байх зүйл байхгүй. Оюу толгойгоос нөөцийн тайлангаа өмнө нь хүргүүлээд захын агуулгаа нэмэгдүүл гэдэг шаардлагыг Уул уурхайн яам, Эрдэс баялгийн зөвлөлөөс хүрuүүлсэн. Үүний дагуу дахиж тайлан дээрээ тодотгол хийгээд ингээд Эрдэс баялгийн мэргэжлийн зөвлөлд хүргүүлээд байгаа юм. Энийг бол одоо бид нар ингээд ойлголцоод энэ нэгэнт нөөцөө батлуулъя гэж байгаа энэ зүйл ямар нэгэн зардал өртөг бичигдээгүй тохиолдолд бол энийг нь жишээ нь хүлээн зөвшөөрөх хэрэгтэй. 
Хоёрдугаарт бид нар тэр саяын Тэмүүлэн гишүүний хэлж байгаа эрчим хүч худалдан авахтай холбоотой гэрээ, эрчим хүч шинээр байгуулахтай холбоотой харилцаа. Сүүлийн хичнээн ч жил яригдаж байгаа. 2013 онд концессоор нэг аж ахуйн нэгж байгууллага аваад хийгээгүй. 2018 онд Даваасүрэн гишүүнийг Эрчим хүчний сайд байхад шинээр гэрээ байгуулж тодотгож өгсөн. Тэгээд энэ дээр бас нэг ойлголцохгүй тунараад байсан нэг асуудал бол төвийн эрчим хүчний системтэй хоёр эх үүсвэрээр холбогдоно гэдэг ийм шаардлага тавьж байсан. Тэр айл бол би нөгөө эрчим хүчний хүн биш учраас буруу ярьж байж магадгүй. Буцсан танай Монголын Засгийн газрын тавьж байгаа саналын дагуу нэг эх үүсвэрээс холбогдъё. Гэхдээ аюулгүй ажиллагаа талаасаа тэр залгаж салгадаг төхөөрөмжийг танайх нэмж суурилуулах.

Ц.Даваасүрэн: Нямбаатар гишүүний микрофоныг өгье.

Х.Нямбаатар: Тэгээд эрчим хүчний асуудал дээр бол жишээ нь хэлэлцэж болохоор байна. Гэх мэтчилэнгийн ийм асуудлуудаа эхнээс нь ярилцаад явж байя. Ойлгомжгүй ойлголцолд хүрэхгүй байгаа асуудлууд дээр бол бид нар цаашаа хойш тавьж байгаад дараагийн асуудлуудыг ярья. Одоогоор бол тэр арбитраас сөрөг нэхэмжлэл татах хойшлуулах асуудлыг бол бид түрүүлж санаачилга гаргаж хийхгүй гэдэг ийм тодорхой хэдэн чиглэлүүдийг Ерөнхий сайдад өгсөн. 34 хувийг тэглэе гэж байгаа бол энэ маш сайн. 34 хувь нь манайдаа нийт хувьцааных нь 34 хувийг Монголын Засгийн газар Эрдэнэс Оюу толгой компаниар эзэмшээд түүнд өр бичсэн хоёр аравны хэдэн тэрбумыг нольлоё гэж байгаа асуудлыг харилцан нэг нэг тавьж байгаа санал бүрээр нь ээлжилж хэлэлцээд зөвшилцлөө эхлүүлээд явах нь зүйтэй гэдэг ийм байр суурийг хэлсэн. Түр хорооноос өгсөн чиглэлийн дагуу Солонго дарга хариулт өгнө. 

Ц.Даваасүрэн:  Гурав дугаар микрофон. 

Б.Солонго: Сандаг-Очир гишүүний асуултад хариулъя. Бид нар түр хорооноос ирүүлсэн чиглэлүүдийг хэрэгжүүлэх хүрээнд бол анхааралтай судалж холбогдох чиглэлүүдийг хэрэгжүүлэхээр ажиллаж байна. Үүнтэй холбогдуулж бол яг тодорхой чиглэл бол Оюу толгой компанийн нэхэмжлэлтэй арбитрын маргаанд сөрөг нэхэмжлэл гаргах тухай асуудал байсан. Мөн одоо Оюутолгой компанид нэмэлт санхүүжилт шаардлагатай байх гэдэг асуудлыг бол нэлээд нухацтай судалж Монгол Улсын эрх ашгийг хангахтай холбогдуулаад тодорхой чиглэлүүдийг өгсөн. Энэ асуудлыг бол Эрдэнэс Оюутолгой болон манай төлөөлөн удирдах зөвлөлийн гишүүд бол анхааралтай судлаад явж байна. 

Нөгөө талаар хуулийн зөвлөх болон санхүүгийн зөвлөх авах байгаль орчны үнэлгээтэй холбоотой чиглэлүүдийг бол бид нар холбогдох асуудлыг судлаад шийдвэр гаргах гээд ажиллаж байна. Яг энэ Оюу толгой компанид шаардлагатай байгаа нэмэлт санхүүжилттэй холбоотой өгсөн чиглэл дээр бол Рио Тинто компаниас ирүүлсэн албан бичигт бол энэ асуудлыг анхаарч үзэж аль болох манай улсад ирэх үр өгөөжийг бууруулахгүй 34 хувьд ноогдох зээлийг одоо эргэж харах боломжтой гэсэн байна. Хэрвээ бид нар одоо энэ зээлийн хүүтэй холбоотой асуудал зээлийн хэмжээг одоо нааштайгаар шийдвэрлэж чадах юм бол бид нар бас энэ нэмэлт санхүүжилтийн асуудалд санаа зовоод байх шаардлагагүй. Монгол Улсад ирэх үр өгөөжид төдийлөн сөргөөр нөлөөлөхгүй болно. Тэгэхээр бас бид нар энэ асуудлыг бол Рио Тинто, Туркойз Хилл компаниудтай яриа хэлцлийг хийнэ. Цаашдаа бол бас мэдээж энэ төслийн үр өгөөжийг сайжруулах чиглэлээр авч хэрэгжүүлэх цогц арга хэмжээнүүдийг бол авах шаардлагатай. Тэгээд бид нар бас мэдээлэл танилцуулга хүргүүлээд шаардлагатай арга хэмжээнүүдийг авч ажиллаж байгаа. 

Ц.Даваасүрэн: Баярлалаа. Гишүүд үг хэлж, асуулт асуулаа. Би бас нэг энэ захидалтай холбогдуулаад санал хэлье гэж бодож байна. 

Ер нь бол хоёр зүйл дээр дэвшилт гарсныг бол үгүйсгэхгүй. Өнгөрсөн хугацаанд гаргасан алдаагаа албан захидлаар хүлээн зөвшөөрнө гэдэг бол эрх зүйн хувьд бол том хүчин зүйл байхгүй юу. Цаашдаа бид арбитрын маргааны асуудал гарлаа гэхэд бол энэ маш том баримт болно. 

Хоёрдугаарт тэр 34 хувь дээр бол үндсээр нь шинэчлэх тухай ярих боломжтой гэж хэлж байна. Бас нааштай ахиц мөн. Бид нар 34 хувиа хүүгүй болгоё. Зээл биш болгоё гээд ярьдаг байсан. Гэхдээ ингэснээр бол бүх зүйл шийдэгдэхгүй юм гэж. Хоёр гол бидний ашгаа хуваарилж авч байгаа арга зам бол нэгдүгээрт тэр зээлүүд байна. 

Хоёрдугаарт тэр менежментийн төлбөр байна. Зээлүүдийн хувьд бол 34 хувь дээр тодорхой ийм бүтцийн өөрчлөлт хийснээр бол мэдээж хэрэг ноогдол ашиг наашлах тийм боломж гарах нь гарна. Гэхдээ тэр Дубайгаар бий болсон 6.1 тэрбум долларын асуудлыг бол бид нар шийдэхгүй явж ерөөсөө болохгүй. 

Тэр хаашаа орсон мөнгө вэ. Би яагаад тэгээд байна вэ гэвэл 2013, 2014 онд 400 гаруй, 400 гаруй сая долларын ашигтай ажиллаад энэ чинь анхны хөрөнгө оруулалт хийсэн зээлийнхээ төлбөрийг авсан шүү дээ. Тэгэхээр энэ компани 2013, 2014 онд бас чөлөөт мөнгөн хөрөнгийн үлдэгдэлтэй ажилласан. Өөрөөр хэлбэл энүүгээр хөрөнгө оруулалт хийгээд явах боломжтой байсан. 1 тэрбум долларын. Жил бүр 500-гаад саяын. Гэтэл Дубайн гэрээ байгуулагдсанаас хойш энэ нь өөрийнхөө дотоод тэр борлуулалтын орлого ашгаар хөрөнгө оруулалт хийх боломжийг байхгүй болгоод энэ мөнгө зээлийн төлбөр болж хувирсан байгаа юм. Гэх мэтийн энэ зүйлүүдийг тодруулахгүй бол болохгүй. Би тэр санхүүгийн зөвлөх компани авъя гэж байгааг бид бол тэгж үзэж байна, тэгж хандаж байна. Засгийн газар бол нэхэмжлэхээ татахгүй юм байна. Үргэлжлүүлье гэж байгаа юм байна гэж ингэж ойлгож байна. 
Тийм учраас бол тэр Дубайн зээлийн асуудлыг шийдэхгүйгээр энэ үүсээд байгаа ашгийн буруу хуваарилалт, буруу схем, өрийн дарамт бий болгож байгаа асуудал бол шийдэгдэхгүй гэдгийг хэлэх ёстой гэж бодож байгаа юм.
Ер нь харахад нөхдүүд бол ингээд гол зорилгодоо хүрсэн харагдаад байна. Тэгээд нэг Монгол нөхрөөр зэсийн хэсгийг хариуцуулчихсан. Төмрийн хүдрийнхээ чиглэлд бол эд нар бүх боломжоо олчихсон байгаа байхгүй юу. Манай энүүгээр санхүүгийнхээ мөнгө босгох хэрэгсэл болгочихсон. Одоо бол Монголчуудыг хооронд нь хэрэлдүүлэх гээд Болд гэдэг нөхрийг тэнд аваачаад тавьчихсан. Энэ бол зүгээр энэ том компанийн хувьд бол нэг мөнгөний л хэрэгсэл байж гэдэг нь тод харагдаж байна. Менежментийн төлбөрүүд дээр бас тодорхой буцаах хариуцлага хүлээх, төлөх асуудал ярьж байгаа нь бол бас сайн зүйл. Гэхдээ ер нь эд нарыг зогсоохгүй бол энэ чинь л одоо бас нэг эдний ашгаа олж аваад байгаа нэг хэрэгсэл. Тэгэхдээ энэ бол дэлхийд байхгүй буруу механизмаар явж байгаа. корпорацын менежментийн хувьд бол ашгаасаа удирдлагын баг цалинждаг байхад энд бол зардлаасаа цалинждаг удирдлагын багтай ажиллаж байгаа шүү дээ. Үрэлгэн байх зардлын ийм тогтолцоог хэрэгжүүлээд явж байгаа ийм схемээр цаашаа бол явж болохгүй учраас хөрөнгө оруулалтын гэрээг хөндөхгүй байх тухай асуудал бас байж болохгүй болоод байгаа юм. 

Ямар нэг хэмжээгээр хөндөж энэ схемийг засахгүй бол энэ чинь өөрөө хөрөнгө оруулалтын гэрээнд тусчихсан байгаа асуудал. Тэгээд тэр зээлийн баталгаа гаргасны гээд авч байгаа хувь. Дахиад менежментийн хураамж гээд авч байгаа асуудал бол байхгүй болох тухай. Энэ зүйлүүдийг бол буцааж тавих ёстой гэж. Тэгээд хоёр зүйл дээр нь сайшааж, талархал илэрхийлээд энэ зүйлүүдийг бол бид цаашдаа хөндөнө. Ингэсний дараа бол нэхэмжлэлийн асуудлаа ярина гэж. 
Тэр эрчим хүчний хувьд back to back системийг бол авч тавина гэдэг бол 80 сая долларын асуудал. 

Тэр чинь өөрөөр хэлбэл Монгол Улсын эрчим хүчний систем Хятадын эрчим хүчний систем 2-ын хооронд байгаа хэлбэлзлийн зөрүүг арилгадаг дэд станц байхгүй юу. 

Энэ бол 80 сая. Тэгэхээр энэ 80 сая долларын Монголын талд хүлээлгээд магадгүй дэлхийн банкны зээлээр санхүүжүүлэх гэж байгаа гэдэг зүйл байдаг юм. Тэгээд наадуул чинь бол тийм зүйл болох гээд байна. Бид нарт тэр дэд станц ямар ч хэрэггүй шүү дээ. Тэд нар л энэ станцаа цахилгаан эрчим хүчнийхээ хангамжийг сайжруулах гэж байгаа өөрсдийнх нь асуудал болохоос биш бидэнд энэ 80-аад сая долларын зээлийн асуудал бол хамаагүй. Харин бид ямар шаардлага тавих ёстой гэвэл Нямбаатар сайдаа 220 кВт-ын шугам бид нар татсан байгаа бид нар тийшээ. 300 кВт-ын шугам бид нар татсан байгаа. 300кВт-н шугам 100 гаруй сая доллар зарцуулаад татсан байгаа. Гэтэл өнөөдрийг хүртэл холбож өгөхгүй байгаа. Оюу толгой дэд станцдаа холбож өгөхгүй байгаа. 
Монголчууд ийм их хэмжээний хөрөнгө оруулалт хийчхээд тэнд аваачсан байхад тэр шугамыг 220-ын дэд станцад 35-тай холбоод байгаа байхгүй юу. 35-аар 10-аад мегаватт л авч ашиглана. 35-аар гэрэлтүүлгийн хэмжээний гэж ойлгож болно. Гэтэл гүний уурхай цаад машин механизмаа ашиглахад бол 200 мегаватт орчмыг авах нь байна шүү дээ. Тэгэхээр энэ 200 кВт-ын шугамын асуудлыг эн тэргүүнд холбо гэдэг зүйлийг бид нар тавихгүй бол болохгүй. Ийм их хөрөнгө Монгол Улсын Засгийн газар Хятадын зээлээр гаргаад 300 кВт-ын Монголын хамгийн өндөр хүчдэлийн шугам татчихаад байхад тэд нар энийг үл тоогоод байгаа юм аа гэж. 

Ер нь бол зардлын хэтрэлт 1.4 гэдэг бол зүгээр эхэлж байна гэж ойлгож байна. Тийм учраас тэр саяны хөндлөнгийн экспертийн үнэлгээнд бол дахиад аудит хийлгэ гэсэн байгаа шүү дээ. Бидний тооцож байгаагаар анхны ТЭЗҮ-тэй харьцуулахад бол 4.1 тэрбум долларын хөрөнгө оруулалт хийгээд 13 тэрбум долларын зардал гарна гэж тооцсон ийм ТЭЗҮ байсан. 

Одоо бол 20 тэрбум доллар болоод яваад байна шүү дээ. Дээрээс нь өшөө нэмнэ гээд. Тэгэхээр энэ дээс харахад бол 7 тэрбум долларын зардлын хэтрэлт гарж гэдэг нь шууд харагдаж байгаа байхгүй юу. Гарчхаад байна шүү дээ 20 тэрбум. 2020 он 2019 оны төгсгөлийн байдлаар эдний балансыг харахад бол 20 тэрбум доллар зарцуулсан байгаад байна. Тэгэхээр энэ зардлын хэтрэлтийн асуудал энэ тэрийг шийдэхгүйгээр явж болохгүй. Үндсэндээ бол зардлын хэтрэлт, Дубайн зээл, зээлийн асуудлууд, менежментийн төлбөрүүд гэсэн энэ 3 зүйлийг хөндөхөөс өөр арга байхгүй гэсэн ийм хариуг бол өгөх ёстой болов уу гэж бид нар бодож байгаа. Зүгээр нөөцийг батлуулна гээд зөвлөлөөр оруулчих юм бол ТЭЗҮ болоод хувирчих вий гэдэг нэг ийм болгоомжлол надад байна. 2015 оны ТЭЗҮ-г бол зүтгүүлсээр байгаад батлуулчихсан. Бид нарт маш том гай болж байгаа. Одоо ахиад энийг оруулаад батлуулчих юм бол нөгөө 1.4 тэрбум долларын нэмэлт санхүүжилтийн асуудал чинь хамтдаа явчихна шүү гэдгийг би сануулъя гэж бодож байна. Бид нар иймэрхүү чиглэлийг өгнө гэсэн бодолтой байна. Ингээд эхний асуудлыг сонслоо. 

2 дахь асуудалдаа оръё. 2 дахь асуудал бол Хуулийн зөвлөх, санхүүгийн зөвлөх компани сонгон шалгуурлах тухай асуудал байгаа.  

Хэн танилцуулах билээ. Солонгоо дарга. 3 дугаар микрофон өгье. Дэлгэцээр үү. Яриад явчих юм уу. Гишүүдэд тараачихсан байгаа. Тийм учраас та бүхэн тэрийгээ хараад явчихъя. За Солонгоо дарга. 

Б.Солонго: Оюу толгой компанийн яриа хэлцэлд бол бид нар хууль зүйн болон санхүүгийн мэргэшсэн зөвлөхүүдтэй хамтарч ажиллах шаардлагатай байгаа. Тэгээд хуулийн зөвлөхтэй холбогдуулж нийт 11 хуулийн ферм рүү ажлын санал явуулсан. Энэ ажлын саналтай холбогдуулж зарим хуулийн ферм бол ашиг сонирхлын зөрчилтэй гээд саналаа ирүүлээгүй. Зарим нь сонирхлоо илэрхийлээгүй. Тэгээд хуулийн фермүүдээс ирүүлсэн саналыг нэгтгээд ажлын дэд хэсгээс холбогдох дүгнэлтийг гаргаад ерөнхийдөө 5 хуулийн фермээс ирсэн саналыг ажлын дэд хэсгээс үнэлж ажлын хэсэгт танилцуулсан байгаа. 

Хуулийн фермүүдтэй холбогдуулж ерөнхийдөө тавьсан шалгуур бол юуны өмнө олон улсын томоохон санхүүгийн төвүүдэд салбартай байх, Олон улсын хэмжээнд үйл ажиллагаа явуулдаг, нэр хүндтэй, мэргэшсэн хуулийн ферм байх шаардлагатай. 

Хоёрдугаарт. Уул уурхай дэд бүтцийн томоохон төсөл хөтөлбөрүүдийн талаар Засгийн газар болон Төрийн өмчит хуулийн этгээдэд зөвлөх үйлчилгээ үзүүлж байсан туршлагатай байх мөн уул, уурхайтай холбогдолтой ялангуяа уул уурхайн томоохон хэмжээний төслийн хөрөнгө оруулалт, санхүүжилтийн бүтцийн талаар зөвлөх үйлчилгээ амжилттай үзүүлж байсан туршлагатай гээд ерөнхий шаардлагыг тавьсан. Мэдээж бид нар хуулийн фермүүдээс ирүүлсэн саналыг үнэлэхдээ ажлын цар хүрээг аль болох ерөнхий байдлаар тавьсан байгаа. Мэдээж яриа хэлэлцээрийн явцад бид нар Оюу толгой төсөлтэй холбоотой цогц асуудлуудыг хэлэлцэх шаардлагатай байгаа. Одоогийн байдлаар хуулийн фермийг эцэслэж томилоогүй байна. Тийм болохоор ерөнхийдөө эцсийн шийдвэр гарсны дараа түр хороонд асуудлыг танилцуулах нь зүйтэй гэж бодож байна. 

Санхүүгийн ажлын дэд хэсэг мөн санхүүгийн зөвлөх авах асуудлаар санал дүгнэлтээ гаргасан. Мөн дэлхийн нэр хүндтэй, хөрөнгө оруулалтын банкууд болон санхүүгийн зөвлөх компаниудад 10 гаруй компанид ажлын санал хүргүүлсэн байгаа. үүнээс зарим хөрөнгө оруулалтын банкууд ашиг сонирхлын зөрчилтэй байсан. Бид нарын тавьж байгаа хамгийн том гол шалгуур бол Рио Тинто компани болон Оюу толгой төсөлтэй ямар нэг байдлаар ашиг сонирхлын зөрчилгүй байх гэсэн үндсэн шаардлагыг тавьж ажиллаж байгаа. Энэ нь хуулийн зөвлөх үйлчилгээ үзүүлэх компанид ч гэсэн хамааралтай байгаа. Тэгэхээр цаашдаа энэ асуудлыг эцэслэн шийдвэрлэгдсэний дараа түр хороонд мэдээллийг танилцуулах боломжтой. 

Ц.Даваасүрэн: Хоёуланг нь зэрэг танилцуулчхав уу. Тийм ээ. Нямбаатар сайд. 

Х.Нямбаатар: Даваасүрэн гишүүний саяны ярьж байсан дээр нэмээд хэлэхэд тэр back to back системийг өөрсдөө даая гэсэн шүү дээ. Хэлэлцээрийн явцад 80 сая долларын тэр системийг өөрсдөө зардлаа гаргаж хийе гэсэн шүү. Бид нар бол зөвхөн тэр системдээ суурилуулахыг зөвшөөрч байна гэсэн агуулга өгөх юм байна лээ. Тэгээд санхүүгийн хэллэг чинь Bankable гэж гэрээний загвараар өчигдөр манай эрдэс баялаг, уул уурхайн яам, Оюу толгой руу гэрээнийхээ саналаа  хүргүүлсэн байгаа. Өөрөөр хэлбэл банкнаас мөнгө босгох боломжтой гэрээний загвар байдлаар хүргүүлсэн байгаа. 

Хэлэлцээр дээр өөр бид нар цаашдаа анхаарч ярих зүйл бол эхний ээлжид өр үүсээд тунаад байгаа асуудлыг бид нар хэлэлцээрийнхээ нэлээн дээгүүр тавьж байгаад  хоёр аравны хэдээ тэг болгоод тэгэхдээ 34 хувь нь манай дээр бичигдэх тал дээр ярилцахаар байгаа. Дээр нь энэ 350 сая долларыг хэрэвзээ авахаар бол хэрвээ бид нар энийг далд уурхайн зардлын хэтрэлт  дээр эднийх наймаалцах маягтай, дээр нь манай өрийг хоёр аравны хэдийг тэглэж байгаа тохиолдолд бид нар эргэж тоон дээр нь ярих ийм хувилбарыг зөвлөхүүдээсээ сонсвол яасан юм бэ гэдэг байр суурьтай байгаа юм. 

Зөвлөх үйлчилгээний хувьд Даваасүрэн гишүүн, Болорчулуун гишүүн, Бат-Эрдэнэ гишүүн, Ганбаатар гишүүн түрүүчийн ажлын хэсгийн хурал дээр байсан. Тэгэхэд бид нар нийт манайд санал ирүүлсэн 10 зөвлөх үйлчилгээний компаниудыг бүгдийг нь тагнуулын байгууллагаар судлуулсан. Дараа нь ажлын хэсгийн хурлаас хамгийн өндөр санал авсан 2, 2 компанийн нэрийг тодруулаад тэр компаниудаараа өчигдөр тагнуулын ерөнхий газар дээр нэлээн дэлгэрэнгүй судалгаа хийгээд тагнуулын ерөнхий газраас эдгээр компаниудтай гэрээ хийхэд татгалзах зүйлгүй гэдэг бичгийг нь авсан байгаа. Энийг бид нар ирэх 7 хоногийн Засгийн газрын хуралдаан дээр Сангийн яамнаас санал авч байгаад оруулахаар юм байна лээ. Түр хорооны дарга Ерөнхий сайдтай бас уулзсан байна лээ. Хуулийн ферм дээр тусгайлж санал ярилцсан байна лээ. Тэрийг бас Засгийн газрын хуралдаан дээр нэмээд ярина гэсэн ийм байр суурьтай байгаа. 

Ц.Даваасүрэн: Танилцуулгатай холбогдуулаад асуух асуулттай гишүүдийн нэрсийг авъя. Саяны зөвлөх компаниудтай холбоотой. Цахимаар байна уу. Болорчулуун гишүүн. Танхимаас алга уу. Танхимаас алга байна. Болорчулуун гишүүнээр тасалъя. Болорчулуун гишүүний микрофоныг өгье. 

Х.Болорчулуун: Хуулийн фирмүүд рүү санал явуулаад зарим нь ингэж ирсэн гэж байна. Тэгэхдээ би нэг л юмыг цаанаа Рио Тинто өөрөө том компани цаагуураа өөрсдийн холбоотой компанийг хуулийн фирмийн зөвлөх үйлчилгээ үзүүлэх, манай талд ажиллуулах маш өндөр магадлалтай. Урьд нь ч бас Голдмен саксыг ямар ч асуудалгүй гэж байтал асуудалтай компаниар зөвлөх үйлчилгээ үзүүлээд Монгол Улсыг хохироож байсан шүү дээ. Тэгэхээр энэ дээр бол маш бодолтой байх ёстой. Бид нар бол хуулийн фирмүүд дээр бол янз бүрийн санал тавиад байх юм бол байхгүй. Мэргэжлийн яам нь гол нь ажиллах ёстой болов уу гэж бодож байна. Харин тэр Kинг спалдинг компани Монгол Улсын эрх ашгийг хамгаалаад бас шүүхээр явж байсан компанийг түрүүчийн хурал дээр Нямбаатар сайд үнэтэй гэж хэлж байх шиг байсан. Ер нь тийм үнийн санал өгсөн бичиг энэ тэрийг ирүүлсэн юм уу. Үнэтэй нь яах вэ тиймэрхүү одоо урваад нөгөө талд ажиллачихгүй ийм компанийг оруулах ёстой гэсэн байр суурьтай байна. Кинг спалдинг бол Засгийн газрын эсрэг бол энэ талаар мэргэшсэн нэр хүндтэй рейтинг өндөртэй компани юм байна шүү дээ. Хуулийн зөвлөгөө өгдөг компани. Ийм компаниудыг оролцуулахгүйгээр дутуу дулимаг аваад бас л улс орноо хохироочих вэ гэсэн ийм л одоо болгоомжлол байна даа. Баярлалаа. 
 Ц.Даваасүрэн: Санал юм байна. 
Х.Болорчулуун: Асуусан шүү дээ би. 

Ц.Даваасүрэн:  Тийм байна, ойлгосон ойлгосон. 

Х.Нямбаатар: Болорчулуун гишүүн эртээд ажлын хэсгийн хурал дээр Кинг спалдингийн тухай ийм яриа өрнөсөн байхгүй юу. Одоо татварын маргаантай асуудал дээр тохироод 900 сая авчхаад байсан. Жавхлан сайдаар ахлуулсан ажлын хэсэг Кинг спалдингтай харьцсан чинь 6 саяыг дахиж нэмж өг гэсэн. Ийм асуудал үүссэн гэдэг зүйлийг би ярьсан юм. Зүгээр сая би та анзаарсангүй. Даваасүрэн дарга, Оюун-Эрдэнэ Ерөнхий сайд хоёр уулзалт хийгээд бас ер нь бол энэ Кинг спалдингийг нэмээд хуулийнхаа фирм дээр авах нь зөв шүү гэдэг ийм зүйлийг ярилцсан юм билээ. Тэгээд Ерөнхий сайд энэ асуудлыг ирэх долоо хоногийн Засгийн газрын хуралдаанаар оруулахдаа давхар оруулж танилцуулаарай л гэсэн. Тэрийг судалж байгаа гэдгийг хэлье. 

Ц.Даваасүрэн: Гишүүд асуулт асуулаа. Би нэг Энэ Ганбаатар гишүүний ирүүлсэн саналтай холбогдуулаад бас танилцуулчих нь зүйтэй байх гэж бодоод байгаа юм. Ганбаатар гишүүн бол ажлын хэсэг дээр танилцуулагдаад байгаа хоёр компанийг бол ашиг сонирхлын зөрчилтэй гэж бичиг ирүүлсэн байгаа. 
Davis Polk Оюутолгойн гол энэ үйл ажиллагаанд мөн Туркойз Хилл ресурс компанийн 81.2 сая ам долларын эзэмшиж байгаа Credit Suisse банктай бол түншлэлийн холбоотой энүүгээрээ дамжаад нөлөөлж болзошгүй гэсэн ийм зүйлийг хэлсэн байгаа Ганбаатар гишүүний хувьд. 
Миний хувьд юу гэж үзэж байгаа вэ гэхээр Davis Polk компани бол үүсгэн байгуулагдсан цагаасаа эхлээд JP Мorgan компанитай бол ах дүүгийн харилцаатай байж ирсэн ийм компани байна. JP Мorgan бол Оюу толгойн төсөл дээр санхүүгийн зөвлөгөө өгч байгаа. Энэ талаараа бол ашиг сонирхлын юм бол харагдаж байгаа гэдгийг би өмнөх ажлын хэсгийн хурал дээр хэлсэн байгаа. Latharm компанийн хувьд бол том компани л даа. Ер нь бол борлуулалтынхаа хэмжээгээр бол Kirkland ells компани, Latharm компани хоёр бол хамгийн том байдаг юм. Тэр талаараа харж үзэх юм бол нэр хүндийнхээ төлөө энэ хоёр компани бол нэлээд ийм явдаг компаниуд бол мөн. Гэтэл Ганбаатар гишүүн юу гэж хэлээд байгаа вэ гэвэл энэ компани илт зөрчилтэй. Оюутолгой уул уурхайн хөрөнгө оруулагч операторын үйл ажиллагаатай холбоотойгоор Туркойз Хиллс компани зөвлөгөө өгч байсан гэсэн байгаа. 

Тэгээд одоо зөвлөгөө өгч байсан гэдэг нь үнэхээр нотлогдож байгаа бол энэ дээр бас анхаарахгүй байж болохгүй нь ээ гэдэг л ийм юм хараад байгаа юм л даа. Davis, Latharm компаниуд бол Vault 100 хуулийн компани гээд рейтинг тогтоолтоор бол эхний 10-т байгаа. Үнэхээр том компани. Би зүгээр Kirkland ells-ийг та нар яагаад хараагүй юм бол гэдгийг гайхаад байгаа юм. Тэр компани бол нэр хүндийнхээ төлөө явдаг. Ашиг орлогоороо эхний хоёрт байдаг том компани. Ер нь бол нэр хүндийнхээ төлөө хамгийн сайн явдаг. Тэрийг бол ингээд ажлын санал ирүүлээгүй гээд ингээд хойшлуулсан байдаг. Саяын Болорчулуун гишүүний хэлээд байгаа Кинг спалдинг бол 46-д өнгөрсөн жил үнэлэгдсэн байна лээ. Vault 100 дээр бол. Би Vault 100 бол нэлээд хуульчид хүлээн зөвшөөрсөн үнэлгээ тогтоодог гэж ойлгож байгаа. Ялангуяа Кинг спалдинг бол government investigation чиглэлээр эхний 5-д байдаг. Ийм чиглэлийн үйл ажиллагаа явуулж байгаа цөөхөн компаниудын нэг. 

Тийм ч учраас би манайтай холбогдолтой асуудал дээр бол ахиц дэвшил гаргаж чадсан гэж бодож байгаа. Тэгээд өчигдөр бол Ерөнхий сайд бид хоёр энэ талаар ярилцаад энийг бол ер нь авч үлдэх нь зүйтэй юм. Тэгэхгүй бол нийгмийн зүгээс ч тэр аль ч талаасаа бол хардлага ирнэ гэж үзсэн байгаа. Тэгэхээр бол бидний санал юу байгаа вэ гэвэл тэр өмнө нь үйл ажиллагаагаараа Оюу толгойтой холбогдолтой энэ арбитрын маргааны асуудал дээр бас ашиг сонирхлын зөрчилгүй гэдгээ харуулсан Кинг спалдинг компанийг бол үргэлжлүүлэх нь зүйтэй. 
Хоёрдугаарт энэ хоёр компанийн хувьд бол Ганбаатар гишүүний хэлээд байгаа энэ ашиг сонирхлын асуудлыг нягтлаад аль нэгийг нь сонгох боломж байгаа эсэхийг хараач гэж. Ингээд хоёр компани дээр. Санхүүгийн зөвлөх дээр бол ерөөсөө л хоёр компаниар явъя. Тэгэхээр Солонго дарга харин нэг ийм зүйл дээр хариулаач. Энэ цаанаа ашиг сонирхлын зөрчилтэй сая миний хэлснээр ингээд харагдаад байна. Тэгээд энэ Davis, Latharm компани хоёрын хувьд ямар үндэслэлээр та хэд  маань ашиг сонирхлын зөрчилгүй гэж үзээд байна вэ гэдгийг нэг тайлбарлачихвал энэ чинь протоколд үлдэж байгаа учраас. 
Дараа нь хэрвээ ашиг сонирхлын зөрчлийн асуудал гарах юм бол энэ чинь ноцтой юм болно шүү дээ. Тэгэхээр энэ дээр бас протоколд тайлбарлаад өгчихвөл сайн байна. 

Тэгээд тиймэрхүү саналыг бол бид бас хүргүүлнэ гэж хэлэх байна. 

Солонго дарга. 

Б.Солонго: Даваасүрэн гишүүний асуултад хариулъя. Таны дурдсан Kirkland компанийн хувьд бол бид нар 7 дугаар сарын 7-ны өдөр бол манай энэ ажлын саналд хариу ирүүлэх хүсэлтийг хүргүүлсэн байгаа. Тэгээд бид нарт огт хариу ирүүлээгүй. Хариу ирүүлээгүйгээс харахад бол энэ ажлыг бол сонирхохгүй байгаа юм байна гэж ойлгож байгаа. Тэгээд ер нь бол мэдээж бас аливаа хуулийн фирм ялангуяа олон улсын түвшинд ажилладаг хуулийн фирмүүд бол ямар үйлчлүүлэгчтэй ажиллах вэ. Тэгээд мэдээж  тухайн жилдээ бас хийж байгаа ажлын бас хэлэлцээрийн цар хүрээнээс хамаараад шинээр ажил авах уу гэдгээ бол өөрсдийнхөө бүрэн үзэмжээр шийдвэрлэдэг байгаа. Кинг спалдинг хуулийн фирмийн хувьд бол бид нарт арбитрын маргаан дээр бол зөвлөх үйлчилгээ үзүүлээд явж байгаа. 
Бид нар бас яриа хэлэлцээртэй холбогдуулаад бас хуулийн фирмүүдийг нэлээд судалсан. Ялангуяа уул уурхайн томоохон төслүүд дээр бол зөвлөгөө өгч байсан туршлагыг бол харгалзаж үзсэн байгаа. Тэгэхээр энэ яг асуудлаар бол Кинг спалдинг хуулийн фирм маань бол олон улсын бас хүрээнд бол бас нэр хүнд нь бол төдийлөн танигдаагүй. Мэргэшсэн хуульчид нь бас яг энэ асуудлаар бол бэлэн танигдаагүй юм билээ. Бас Кинг спалдинг хуулийн фирм үргэлжлүүлээд арбитрын маргаандаа бол бидэнд зөвлөгөө өгөөд явах бүрэн боломжтой. Энэ компанийг бол бид нар үргэлжлүүлж ажиллуулна. Ямар нэг байдлаар ажлыг нь зогсоохгүй гэж харж байна. Харин бид нар яг Оюу толгойн яриа хэлэлцээр дээр бид нар стратегийн болон бусад байдлаар зөвлөх үйлчилгээг хамгийн сайн байдлаар үзүүлэх мэргэшсэн хуульчидтай бол ажиллах зайлшгүй шаардлагатай байгаа. Тэгээд Latharm and Watkins хуулийн фирмийн хувьд бол бид нарт сүүлд ирүүлсэн мэдээллийг харахад бид нар өөрсдөө дахиж судлаад харахад бол Рио Тинто компанийн охин компани болох Рио Тинто .../минут дуусав/.
Ц.Даваасүрэн: Солонго даргын микрофоныг өгье. Туркойз чинь бас нэг зөвлөгөө өгнө гэсэн биз дээ. 

Б.Солонго: Рио Тинто Алкон гээд компанид бас зөвлөж байсан юм билээ. Тэгэхээр Latharm энд Watkins гээд хуулийн фирм бол ашиг сонирхлын зөрчилтэй болж таарч байгаа. Судалгааны тайлан гаргаж байсан гэдэг нь бид нарт бол сүүлийн мэдээлэл гарсан. Тэгэхээр энэ хуулийн фирм бол шалгуур хангахгүй байгаа. Davis Polk компанийн хувьд бол энэ компани маань Индонезийн Грасберг уурхайтай холбогдуулж Free port гээд АНУ-ын томоохон зэсийн компанид зөвлөгөө өгч байсан. Рио Тинтогийн өрсөлдөгч компаниудад бол түлхүү зөвлөгөө өгдөг юм билээ. Өөрсдөө Рио Тинто компанитай болон Туркойз Хилл, Оюу толгой төсөлтэй ямар нэгэн ашиг сонирхлын зөрчилгүй болохоо илэрхийлсэн. Энд ирүүлсэн ажлын саналуудаас хамгийн дэлгэрэнгүй хамгийн цаг зарцуулж ажлын санал ирүүлсэн нь Davis Polk хуулийн фирм байсан. Тэгээд ер нь бол бид нар өөрсдөө нэлээд сайн судалгаа хийсэн. Тэгээд эндээс харахад бол ямар нэгэн байдлаар бол ашиг сонирхлын зөрчилтэй гэдэг нь бол илтэд харагдахгүй байгаа. мэдээж ашиг сонирхлын зөрчлийг бол бид нар маш нухацтай судална. Энэ асуудлыг бол мэдээж Засгийн газрын хуралдаан ч гэсэн хэлэлцээд эцсийн шийдвэрийг гаргах болов уу гэж бодож байна. 

Ц.Даваасүрэн:  Энэ нөгөө санхүүгийн зөвлөх сонгон шалгаруулах гээд та нарын танлилцуулган дээр чинь нөгөө санхүүгийн зөвлөх компианиуд гэдэг дээр Jefferies энэ тэр гээд танилцуулсан шүү дээ. Нөгөө нэг PWP энэ тэр гээд. JP Morgan –ы чинь зөвлөх нь гээд бас тэгсэн байсан биз дээ. Тэгэхээр би харин хэлээд байгаа шүү дээ. Ер нь бол Davis. Энэ хүн компаниа эхлэхдээ ерөөсөө Мorgan-аас туслалцаа авсан хүн байхгүй юу. Тэр компанитай өнөөдрийг хүртэл хамт яваа.

Тэр талаасаа миний хардалт. 
Ганбаатарын хардалт нь болохоор Credit Suisse-тэй бол их юу юм. Тэр бол яг энэ Туркойзын хувьцаа эзэмшээд байна шүү дээ. 4 сая 852 ширхэг хувьцаа гээд. Тэгэхээр энүүгээр дамжаад бас эд нарыг ер нь жоохон нягтлахгүй бол дараа нь ийм юм үүсвэл аягүй төвөгтэй болох байхгүй юу. Тэгээд л одоо сонин хэвлэлээр гараад л. 
Солонго даргын 3 дугаар микрофон.

Б.Солонго: Баярлалаа. Бид нар энэ асуудлыг нягталж үзье. Таны яг дурдаад байгаа хоёр банктай холбогдуулж ямар нэгэн ашиг сонирхлын зөрчил байгаа юу. Тэгээд энэ банкууд маань бас Рио Тинтотой болон Оюу толгой төсөлтэй холбогдуулж эдгээр хуулийн компаниудаас бас зөвлөгөө авдаггүй гэдэг асуудлыг бол судалж үзье. Тэгээд бас хуулийн фирмээс бас тодруулга авъя. 

Ц.Даваасүрэн: Тэгээрэй. Яагаад гэвэл нөгөө эмэгтэй чинь Баясгалан билүү. Тэрний чинь өгсөн юун дээр Рио Тинто болон Туркойз Хилл зөвлөж байгаа компаниуд GP Morgan Rothschild байгаа байхгүй юу. Ер нь бол энэ Davis компанийн түүх бол тийм. Ерөөсөө JP Morgan-тай байнгын нягт харилцаатай ер нь анх энэ компанийг хөл дээр нь босгож байж бүх юмыг хийж өгсөн байхгүй юу. Тэгээд тэдний томоохон төслүүд дээр бол байнга оролцдог компани гэж ингэж ойлгож болно. Зүгээр мэдээж Latharm компани шиг том орлоготой биш. Гэхдээ том компани шүү дээ эхний тавд багтаж байгаа ийм компани. Тэгэхээр энийг бол та бүхэн сайн нягтлаарай. Ингээд гишүүд зөвлөх компаниуд дээр тодорхой саналууд байхгүй юм байна. 
Ер нь бол ингээд Засгийн газар анхаараад. Бид нар саяын миний хэлсэн хүрээнд тэр албан захидал дээр бол ийм хариу өгөхөд одоо Түр хорооны зүгээс түрүүний хэлсэн нөгөө зээлийн асуудлууд Дубайн гэрээний асуудлууд, менежментийн төлбөрийн асуудлууд энэ тэрийг бол анхаараач гэсэн. Тэгээд мөн энэ саяын зөвлөх компаниудын хувьд бол Кинг спалдинг бол өөрийнхөө ашиг сонирхлын зөрчилгүй гэдгийг үйл ажиллагаагаараа баталгаажуулсан учраас энийг үргэлжлүүлэх. 
Хоёрт эдгээр компаниудын ашиг сонирхлын зөрчлийг дахин нягтлаарай гэсэн ийм санал хүргүүлнэ. Ингээд өнөөдрийн хуралдаанд танилцуулга мэдээлэл хийсэн Засгийн газрын ажлын хэсгийн ахлагч Нямбаатар сайд, Хэрэг эрхлэх газрын дэд дарга Солонго нартаа талархал илэрхийлье. 
Өнөөдрийн манай хэлэлцэх асуудал үндсэндээ дуусаж байна гэдгийг бол хэлье. Тэгээд хэлэлцээ бол үргэлжлээд явна гэж бид ойлгож байгаа юм. 

Ганбаатар гишүүний албан захидалд бол Засгийн газрын зүгээс Ерөнхий сайдад хариу өгсөн юм билээ. Хариу ирүүлэх байх. Гэхдээ саяын асуудлуудыг бас нягталж анхаараад хариуг нь бас өгөөрэй гэдгийг хэлье. 

Өнөөдрийн хуралдаан үүгээр өндөрлөлөө. Баярлалаа.

Дууны бичлэгээс буулгасан:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ                                    П.МЯДАГМАА

